
Starfsemi SSNV á árinu 2011
Starfsemi SSNV á árinu 2011 mótaðist um margt af breyttum áherslum í leiðum til eflingar 

sveitarstjórnarstigsins og nýjum verkefnum. Verkefni SSNV snúa að daglegum rekstri atvinnu-

þróunar, málefnum fatlaðra ásamt annarri hagsmunagæslu fyrir Norðurland vestra. Einnig er 

rekin þjónustuskrifstofa sem annast bókhald og launaumsjón Heilbrigðiseftirlits Norðurlands 

vestra og fjármálaumsýslu fyrir menningarsamning og vaxtarsamning. 

Í nýjum sveitarstjórnarlögum sem samþykkt voru á alþingi haustið 2011 segir í 97. grein um 

landshlutasamtök sveitarfélaga. Þar segir: „Sveitarfélögum er heimilt að starfa saman innan 

staðbundinna landshlutasamtaka sveitarfélaga er vinni að sameiginlegum hagsmunamálum 

sveitarfélaganna í hverjum landshluta.

Starfssvæði landshlutasamtaka fer eftir ákvörðun aðildarsveitarfélaga sem staðfest hefur

verið af ráðuneytinu. Landshlutasamtök skulu þó aldrei vera fleiri en átta á landinu öllu.

Sveitarfélög sem liggja innan starfssvæðis landshlutasamtaka eiga rétt á aðild að þeim. 

Ráðuneyti og opinberar stofnanir skulu ávallt leita umsagnar hlutaðeigandi landshlutasam-

taka um stefnumótun eða ákvarðanir sem varða viðkomandi landsvæði sérstaklega.

Landshlutasamtök geta með samningum eða samkvæmt heimildum í sérlögum tekið að

sér verkefni eða aðra starfsemi sem tengist hlutverki þeirra skv. 1. mgr., svo sem verkefni

tengd byggðaþróun eða öðrum sameiginlegum hagsmunum sveitarfélaga“.

Efling sveitarstjórnarstigsins
Samkvæmt spurningakönnun á meðal sveitarstjórnarmanna og alþingismanna sem Háskólinn 

á Akureyri vann fyrir nefnd innanríkisráðherra um eflingu sveitarstjórnarstigsins telja um 79% 

aðspurða það skynsamlegt að efla sveitarstjórnarstigið enn frekar með tilfærslu verkefna frá 

ríki til sveitarfélaga. Í sömu könnun kom einnig fram að lögþvingaðar sameiningar sem byggja 

á lágmarksíbúafjölda hugnast mönnum lítt heldur er frekar horft til aukins samstarfs sveitar-

félagana um rekstur málaflokka. Þá kom einnig fram vilji til eflingar landshlutasamtaka sveitar-

félaga.

Á 18. Ársþingi SSNV sem haldið var á Blönduósi árið 2010 var sett á laggirnar nefnd fulltrúa 

sveitarfélagana á Norðurlandi vestra sem kanna skildi möguleika á sameiningu sveitarfélaga 

á Norðurlandi vestra. Fyrir tilmæli nefndarinnar lét SSNV með stuðningi Jöfnunarsjóðs fram-

kvæma íbúakönnun í sveitarfélögum á Norðurlandi vestra um viðhorf íbúa til sameiningar 

sveitarfélaga. Í niðurstöðum könnunarinnar kom fram að um 54% þátttakennda voru almennt 

hlynntir því að sveitarfélagið þeirra sameinaðist öðru eða öðrum sveitarfélögum. Ein samein-

ing varð á árinu 2011 þegar Húnaþing vestra og Bæjarhreppur sameinuðust í eitt sveitarfélag, 

Húnaþing vestra og tók sú sameining gildi 1. janúar 2012.

Þrátt fyrir að sameiningar sveitarfélaga séu ekki mikið í opinberri umræðu á Norðurlandi vestra 

var ákveðið að nefndin starfaði áfram.

Almenningssamgöngur
Á árinu 2011 fór fram mikil vinna á vegum SSNV um möguleika þess að samtökin taki yfir 

rekstur almenningssamgangna á Norðurlandi vestra með samningi við vegagerðina þar um. 

Samkvæmt Stefnumótun ríkisstjórnar Íslands um eflingu almenningssamgangna er gert ráð 

fyrir að landshlutasamtök sveitarfélaga taki yfir rekstur almenningssamgangna með samn-

ingum við vegagerðina þar um. Gert er ráð fyrir að samningar liggi fyrir í lok árs 2011 og 

landshlutasamtökin taki yfir reksturinn 1. janúar 2012. Sumarið 2011 óskaði framkvæmda-

stjóri eftir því við Vegagerðina um að hún kostaði vinnu Smára Ólafssonar samgönguverk-

fræðings hjá VSÓ ráðgjöf til þess að vinna tillögur að skipulagi almenningssamgangna á 

Norðurlandi vestra. Vann Smári tillögur sem kynntar voru á 19. ársþingi SSNV í lok ágúst 

2011. Með breyttu fyrirkomulagi almenningssamgangna þar sem horfið er frá fyrirkomulagi 

um sérleyfi á einstaka leiðum er landshlutasamtökunum, sem handhafa sérleyfis á viðkom-

andi landssvæðum, í sjálfsvald sett hvernig akstur er skipulagður á stærri svæðum. Við það 

opnast ákveðin tækifæri í að laga tíðni ferða og ákveðnar leiðir að svæðisbundnum hags-

munum, samþættingu við núverandi almenningssamgöngur sveitarfélagana t.d. skólaakstur 

grunnskólabarna, akstur fatlaðra o.fl. með það að markmiði að almenningssamgöngur verði 

raunverulegur valkostur fyrir íbúa og annarra notenda almenningssamgangna. Í árslok var 

gengið frá undirritun samnings við Vegagerðina um rekstur almenningssamgangna á Norður-

landi vestra. Samningurinn er til sjö ára og er grunnupphæð hans 20 milljónir króna m.v. 1. 

janúar 2012. Samningsupphæðin er verðbætt ársfjórðungslega. Sú þjónusta sem yfirtekin er 

með sérstökum samningi við Vegagerðina er tvíþætt. 

1. Þjóðvegur 1. Hér er um að ræða hlutdeild í skipulagningu leiðarinnar Reykjavík – Akureyri

2. Núverandi sérleyfisstyrktar leiðir. 

Rekstur leiðarinnar Reykjavík – Akureyri er unninn í góðri samvinnu við Samtök sveitarfélaga á 

Vesturlandi, Fjórðungssamband Vestfjarða og Eyþing. Samið var við Bíla og fólk um áfram-

haldandi akstur til 1. september 2012.

Sóknaráætlun landshluta
Vinna við gerð sóknaráætlunar landshluta hélt áfram á árinu 2011. Formaður og framkvæmda-

stjóri áttu sæti í samráðshópi stýrinets stjórnarráðsins og landshlutasamtakana og Sambands 

Íslenskra sveitarfélaga. Sóknaráætlanir landshluta eru eitt verkefni innan Ísland 2020 sem er 

stefnumótun og framtíðarsýn fyrir íslenskt samfélag. Vinna við annan hluta verkefnisins hófst í 

byrjun árs 2011 en sá áfangi var grundvallaður á ríkisstjórnar samþykkt frá 31. maí 2011.

Sóknaráætlanir landshluta feli í sér forgangsröðun og tillögugerð sem taki m.a. til: 

1.  Gerðar svæðisskipulagsáætlunar sem skilgreini stefnu um landnotkun á hverju svæði. 

2.  Áætlunar um eflingu sveitarfélaga með auknum verkefnum, samvinnu og sameiningu. 

3.  Áætlunar um sjálfbæra nýtingu orku, auðlinda og afurða á viðkomandi svæði. 

4.  Áætlunar um uppbyggingu grunnnets samgangna um land allt sem verði lokið fyrir árið 2020.

5.  Áætlunar um samgöngumiðstöðvar í hverjum landshluta og eflingu almenningssamgangna 

     innan svæða út frá þeim. 

6.  Stefnu um öruggt aðgengi að háhraðafjarskiptum um land allt. 

7.  Stuðnings við klasasamstarf fyrirtækja þar sem skilyrði eru fyrir hendi. 

8.  Einföldunar og endurskipulagningar á stoðkerfi atvinnu- og byggðaþróunar á viðkomandi svæði.

9.  Vinnumarkaðs- og menntaáætlana viðkomandi svæðis sem taki mið af þörfum beggja kynja.

10. Stefnu um samstarf milli menntastofnana annars vegar og þekkingar- og nýsköpunar-

      miðstöðva hins vegar á hverju svæði. 

11. Menningar- og ferðamálastefnu fyrir viðkomandi svæði. 

12. Eflingar rafrænnar þjónustu og endurskipulagningar á opinberri þjónustu á hverju svæði.

Árið 2011 var einskonar tilraunaár þess nýja fyrirkomulags á samskiptum stjórnarráðsins og

landshlutana. Ákveðið var að hver landshlutasamtök í samráði við sveitarfélög og aðra hags-

munaaðila heima í héraði kæmu sér saman um 5-7 forgangsverkefni sem falla myndu að mark-

miðum Íslands 20/20. Þannig bárust 57 verkefni frá landshlutasamtökum árið 2011 sem fóru í 

gegnum greiningu stýrinets níu ráðuneyta og voru flokkuð í þrjá flokka eftir ákveðnum viðmiðum. 

Auk fjármögnunar einstakra verkefna á fjárlögum eða í fjárfestingaáætlun til langs tíma verði 

utanumhald og einstök verkefni sóknaráætlana landshluta fjármagnaðar með sameiningu vaxtar-

samninga, menningarsamninga og endurskipulagningu og sameiningu á stoðkerfi atvinnu- og 

byggðaþróunar. Áætlanirnar leggi markmið Íslands 2020 til grundvallar, auk hugmynda og 

áherslna sem fyrir liggja eftir þjóðfundi landshluta og stefnumörkun landshlutasamtaka í kjölfar 

þeirra. Forgangsröðun einstakra verkefna á hverju svæði verði á hendi heimafólks. 



 Borgarvirki. Mynd Pétur Jónsson



9

Skilgreindur verði sameiginlegur vettvangur sveitarstjórna og fulltrúa atvinnulífs og stofnana á 

hverju svæði sem komi í stað hinna ýmsu stjórna og nefnda sem koma að málum í núverandi 

skipulagi.

Stjórn SSNV að höfðu samráði við sveitarfélögin og umræðu á 19. Ársþingi SSNV sendu inn 

7 forgangstillögur til stýrinetsins sem fjölluðu um allar tillögur og lögðu að lokum fyrir ráðherra-

nefnd um ríkisfjármál á milli fyrstu og annarrar umræðu fjárlaga. Tillögur SSNV voru eftirfarandi:

1. Hitaveita Skagaströnd

2. Samgöngumiðstöð í Skagafirði

3. Dreifnám í Húnaþingi vestra

4. Endurhæfing í Skagafirði

5. Hitaveita í Hrútafirði

6. Hálendismiðstöð á Hveravöllum

7. Fyrirtækjaver í Hofsós

Á fjárlögum 2012 fékkst stuðningur við tvö verkefni, Hitaveita á Skagaströnd kr. 30 milljónir og 

Dreifnám í Húnaþingi vestra kr. 2,8 milljónir með vilyrði fyrir áframhaldandi stuðningi. 

Alls fengu 11 verkefni víðsvegar um land stuðning af fjárlögum 2012 og nam heildarfjárveiting 

til þeirra á árinu 2012 um 217 milljónum króna.

Sóknaráætlanirnar hafa verið og munu áfram verða unnar í samvinnu annars vegar stýrinets 

ráðuneyta og stofnana, hins vegar landshlutasamtaka sveitarfélaga ásamt þátttöku Sambands 

íslenskra sveitarfélaga og hagsmunaaðila á svæðunum.

Stefnt er að því að tengja sóknaráætlanir landshluta tveimur öðrum verkefnum, annars vegar 

einföldun, fækkun og samhæfingu opinberra stefna og áætlana. Hins vegar fjármögnun verk-

efna innan sóknaráætlana með endurskipulagningu og sameiningu á flæði fjármagns frá ríkis-

sjóð til landshluta, svokallaðri fjárfestingaráætlun.   

Með þeirri valddreifingu sem sóknaráætlanir landshluta hafa í för með sér er verið að gefa 

hagsmunaaðilum í landshlutum aukið vægi í aðkomu að ákvarðanatöku um forgangsröðun  

almannafjár í hverjum landshluta. Til þess að svo megi verða þurfa sóknaráætlanirnar til lengri 

tíma að tengjast helstu áætlunum ríkisins. Forgagnsröðun landshlutanna þarf að byggja á 

áætlanagerð og þarfagreiningu á opinberri þjónustu og verkefnum í hverjum landshluta.

19. Ársþing SSNV
19. Ársþing SSNV var haldið í Reykjaskóla, Húnaþingi vestra, í boði sveitarstjórnar Húnaþings 

vestra, 26.-27. ágúst 2011. Þingið sóttu um 50 sveitarstjórnarmenn af Norðurlandi vestra og 

gestir. Ávörp fluttu Ögmundur Jónasson innanríkisráðherra, Jón Bjarnason sjávarútvegs- og 

landbúnaðarráðherra, Guðbjartur Hannesson velferðarráðherra og Gunnlaugur Júlíusson 

sviðsstjóri hjá Sambandi íslenskra sveitarfélaga. Smári Ólafsson Samgönguverkfræðingur 

hjá VSÓ ráðgjöf ræddi yfirfærslu á flutningi almenningssamgangna frá ríki til sveitarfélaga 

og kynnti hugmyndir sínar um breytt fyrirkomulag á Norðurlandi vestra. Þá flutti Vífill Karls-

son hagfræðingur erindi um samspil byggðaþróunar og nokkurra þátta m.a. fasteignaverðs 

á landsbyggðinni. Umræður urðu á þinginu um fjölmörg málefni er snúa að hagsmunamálum 

sveitarfélagana á Norðurlandi vestra. Á ársþinginu voru samþykktar fjölmargar ályktanir er 

snerta hagsmunamál svæðisins.

EFTA vettvangur sveitarstjórnarstigsins
Áhrifa EES samningsins gætir mjög hjá sveitarfélögum en talið er að allt að 70% Evrópureglna 

sem leidd eru í íslenskan rétt snerti sveitarfélögin með einum eða öðrum hætti. Ráðherrar 

EFTA ríkjanna samþykktu, á fundi sínum í Lugano í Sviss í júní 2008, að setja á fót vettvang 

 Guðbjartur Hannesson velferðarráðherra ávarpaði 19. ársþing

fyrir kjörna fulltrúa á sveitarstjórnarstigi og Fastanefnd EFTA afgreiddi svo málið á fundi sínum 

í desember 2009. Meginmarkmiðið með vettvanginum er að tryggja þátttöku sveitarstjórnar-

manna í EES-samstarfinu og koma á tengslum við Héraðanefnd ESB en í henni sitja kjörnir 

fulltrúar á sveitarstjórnarstigi frá ESB ríkjunum sem hafa það hlutverk að fjalla um tillögur að 

evrópskri löggjöf sem varða sveitarstjórnarstigið. Formenn landshlutasamtaka sveitarfélaga, 

borgarstjóri og formaður Sambands íslenska sveitarfélaga eiga sæti á þessum vettvangi. 

Landshlutasamtökin skipta með sér sætum aðal og varamanna. Bjarni Jónsson formaður 

SSNV hefur átt sæti aðalmanns fyrir Íslands hönd. Tveir fundir voru haldnir á árinu 2011. 

Sá fyrri fór fram í Hamar í Noregi í lok maí mánaðar og hinn síðari í Brussel á haustmánuðum.  

Á fundinum í Hamar var Bjarni Jónsson flutningsmaður tillögu um lagskipt stjórnkerfi (á ensku: 

multilevel governance). Í ályktuninni er tekið undir baráttu Héraðanefndar ESB fyrir því að 

sveitarstjórnarstigið fái aukið vægi og stjórnsýslustigin stjórni saman á jafnræðisgrundvelli. 

Gestur fundarins Graham Tope, sem er talsmaður Héraðanefndar ESB um bætta lagasetn-

ingu, kynnti þessa vinnu nefndarinnar sem byggist m.a. á nýmælum í Lissabonsáttmála ESB. 

Í ályktuninni er einnig tekið undir viðleitni framkvæmdastjórnar ESB til að einfalda regluverk, 

minnka stjórnsýslubyrgðar og auka samráð. Lögð er áhersla á að þörf er á samsvarandi þróun 

í EES EFTA samstarfinu. Evrópsk löggjöf hefur veruleg áhrif á sveitarfélög í EES EFTA löndun-

um á sama hátt og í ESB-löndunum. Rödd þeirra þarf að heyrast í EES samstarfinu. Sveitar-

stjórnarvettvangurinn er verkfæri til þess og mikilvægt að stofnanir EFTA nýti sér hann í störf-

um sínum vegna EES-samningsins.

Sveitarstjórnarvettvangur EFTA  eftir fund á Ísafirði: Mynd Guðrún Dögg Guðmundsdóttir

Menningarsamningur – Endurnýjun
Menningarsamningur menntamálaráðuneytisins, iðnaðarráðuneytisins og SSNV rann út í árs-

lok 2010. Í góðu samráði við menningarfulltrúa og menningarráð vann SSNV að endurnýjun 

samningsins en ráðuneytin höfðu lýst vilja til endurnýjunar samningana. Nokkrir fundir voru 

haldnir með fulltrúum mennta- og menningarmálaráðuneytisins þar sem málin voru rædd. 

Fram kom að hálfu ráðuneytisins að skipting fjárveitinga til landshlutanna yrði tekin til endur-

skoðunar og fjármagni úthlutað samkvæmt nýrri úthlutunarreglu ráðuneytisins. Þá kom einnig 

fram að áhugi var að hálfu mennta- og menningarmálaráðuneytisins að gera breytingar á 

útreikningum á framlögum sveitarfélagana til samningsins en framlagið hafði áður verið 

tvíþætt. Annars vegar 50% af kostnaði við rekstur menningarráðs og hins vegar framlag sem 

nam 25% af úthlutuðum styrkveitingum. 

Ráðuneytið kynnti í ársbyrjun 2011 einhliða ákvörðun um skiptingu fjármagns til landshlutana 

sem tók mið af mjög óskýrri reiknireglu. Niðurstaðan þýddi skerðingu á framlagi til Menningar-

samnings Norðurlands vestra um 27%. Var þessu mótmælt harðlega og áttu formaður og 

framkvæmdastjóri fund með Mennta- og menningarmálaráðherra vegna málsins. Þrátt fyrir 

ítrekaðar umleitanir var ákvörðun ráðuneytisins ekki hnikað. Stjórn SSNV samþykkti að lokum 

samninginn með neðangreindri bókun.

Stjórn SSNV lýsir yfir vonbrigðum með þá miklu skerðingu sem boðuð er og áskilur rétt til þess 

sækja að leiðréttingu síðar. Stjórnin harmar að lengra sé gengið í niðurskurði til menningar-

samnings Norðurlands vestra en annarra landsvæða. Þrátt fyrir það samþykkir stjórnin fram-

lögð samningsdrög því mikilvægt er að samningurinn taki gildi sem fyrst og felur formanni 

undirritun.

Fjármagn til samningsins sem er til þriggja ára er áætlað 32,3 m.kr. á ári og skiptist þannig:

Mennta- og menningarmálaráðuneyti leggur til 17,4 m.kr., Iðnaðarráðuneyti leggur til 5,7 m.kr. 

Sveitarfélögin á Norðurlandi vestra leggja sameiginlega til að lágmarki sem næst 40% af fram-

lögum ráðuneyta eða sem nemur 9,2 m.kr.

Framangreind framlög ráðuneyta til samningsins eru með fyrirvara um fjárveitingar í fjárlögum 

hvers árs. 

Hamarsrétt. Mynd Pétur Jónsson



13

Fundir og ýmis verkefni
Landshlutasamtök og Samband Íslenskra sveitarfélaga

Sem fyrr er gott samstarf milli landshlutasamtaka sveitarfélaganna. Haldnir eru reglubundnir 

fundir í tengslum við ársþing Samband íslenskra sveitarfélaga og fjármálaráðstefnu sveitar-

félaga. SSNV fór með formennsku í samstarfi landshlutasamtakana og skipulagði árlegan fund 

formanna og framkvæmdastjóra sem haldinn var á Gauksmýri í Húnaþingi vestra í júnímánuði. 

Landshlutasamtökin í norðvesturkjördæmi héldu einnig sameiginlegt boð sveitarstjórnarmanna 

úr kjördæminu í tengslum við Fjármálaráðstefnu sveitarfélagana í október.

Gott samstarf er við Samband íslenskra sveitarfélaga m.a. við lögfræðisvið í umsagnarvinnu 

um frumvörp. Þá hefur færst í vöxt að landshlutasamtökin skipuleggi margvíslega kynningar-

fundi á vegum Sambandsins úti um land. Árlegir fundir formanna og framkvæmdastjóra 

landshlutasamtakana með stjórn og framkvæmdastjóra Sambandsins eru haldnir í tengslum 

við fjármálaráðstefnu sveitarfélagana.

Byggðaþróun - Erindi til forsætisráðherra
Byggðaleg staða hefur valdið sveitarstjórnarfólki á svæðinu og SSNV, áhyggjum um nokkurt

skeið. Meðal þeirra þátta sem horft hefur verið til sérstaklega, eru: neikvæð íbúaþróun, nei-

kvæður hagvöxtur á svæðinu, versnandi lífs- og búsetuskilyrði íbúa og mikill niðurskurður 

opinberrar þjónustu með tilheyrandi áhrifum á innviði og grunngerð. Í ársbyrjun 2011 fóru að 

koma fram vísbendingar um óviðunandi íbúaþróun á svæðinu en mjög hafði dregið úr brott-

flutningi fólks af svæðinu frá árinu 2008. Samkvæmt bráðabirgðatölum Hagstofunnar eftir 

þriðja ársfjórðung ársins 2011 hafði íbúum svæðisins fækkað um 193 og nam það um 75% 

íbúafækkunar á landsbyggðinni það sem af var árinu 2011.

Þann 15. nóvember sendi SSNV bréf til forsætisráðherra og þáverandi fjármálaráðherra þar 

sem vakin var athygli á þessari þróun. Þar var jafnframt lagt til að settur yrði á fót starfshópur 

sem vinni að nánari greiningu á stöðu svæðisins, orsökum þess mikla fólksflótta sem orðið 

hefur undanfarin misseri, aðstæðum í atvinnulífi og lífskjörum íbúa. Hópnum yrði falið að koma 

með tillögur að verkefnum sem tekið geti á þeim bráðasta vanda sem uppi er. Tillögur hópsins 

er varða lengri tíma verkefni verði unnar áfram í tengslum við þróun landshlutaáætlunar fyrir 

svæðið. 

Ekki hafði borist svar við umleitunum SSNV í lok árs.

Fundir með þingmönnum
SSNV skipulagði sameiginlegan fund alþingismanna og sveitarstjórnarmanna á Norðurlandi 

vestra sem haldinn var á Sauðárkróki lok október. Á þeim fundi var farið yfir helstu hagsmuna-

mál svæðisins. Fundað var með Innanríkisráðherra þar sem fylgt var eftir málum er varða það

ráðuneyti. Fundað var með Velferðarráðherra vegna niðurskurðar í heilbrigðismálum. Þá 

funduðu formaður og framkvæmdastjóri með fjárlaganefnd alþingis þar sem lögð voru fram 

sameiginleg hagsmunamál svæðisins auk þess sem hluti stjórnar og framkvæmdastjóri áttu 

fund með þingmönnum kjördæmisins í nóvembermánuði.

Sameiginleg barnaverndarnefnd á Norðurlandi vestra
Á 19. Ársþingi var tekin til umræðu tillaga stjórnar um að skipuð yrði sameiginleg barnverndar-

nefnd á starfssvæði SSNV. Tillögunni var vísað til nánari útfærslu stjórnar sem skipaði í fram-

haldinu nefnd þriggja sveitarstjóra til nánari útfærslu. Í nefndina voru skipuð þau Ásta Pálma-

dóttir, svf. Skagafirði, Magnús B. Jónsson svf. Skagaströnd og Skúli Þórðarson Húnaþingi 

vestra. Auk þess starfaði framkvæmdastjóri SSNV með nefndinni. Nefndin hélt tvo fundi á 

árinu 2011 en annar þeirra var sameiginlegur með félagsmálastjórum, formönnum félags-

málanefnda sveitarfélagana og formönnum barnaverndarnefnda. Áfram verður unnið að 

útfærslu sameiginlegrar barnaverndarnefndar á árinu 2012.

Námskeið fyrir sveitarstjórnarmenn
SSNV sá um skipulagningu þriggja námskeiða sem Samband Íslenskra sveitarfélaga stóð fyrir 

og ætlað var kjörnum fulltrúum og lykilstarfsmönnum sveitarfélagana á Norðurlandi vestra.  

Námskeiðin voru haldin á Sauðárkróki og voru einkar vel sótt.

Að lokum
Hér að framan hefur verið stiklað á stóru í starfsemi SSNV á árinu. Ótaldir eru fjöldi smærri 

viðburða og funda sem framkvæmdastjóri eða stjórnarmenn hafa sótt. Hlutverk SSNV og 

annarra landshlutasamtaka hefur tekið miklum miklum breytingum undanfarin ár og mikill vilji 

virðist vera til staðar, bæði að hálfu alþingismanna, stjórnarráðsins og sveitarstjórnarmanna 

til eflingar þeirra ef marka má skoðanakönnun um viðhorf til eflingar sveitarstjórnarstigsins.

Þetta er farið að sjást m.a. í hlutverki landshlutasamtakana við gerð sóknaráætlana landshluta. 

Aukið hlutverk landshlutasamtaka hlýtur fyrst og fremst að þýða að framkvæmd sífellt fleiri 

verkefna munu færast inná svæðisbundinn vettvang sveitarfélaga. Hér er um að ræða bæði 

ólögbundin verkefni og ekki síður lögbundin. Þessum breytingum fylgja miklar áskoranir fyrir 

sveitarstjórnarmenn í endurskipulaginu og þróun stjórnkerfis sameiginlegs vettvangs sveit-

arstjórna þar sem taka verður tillit til m.a. lýðræðislegra sjónarmiða. Þessa umræðu verður að 

taka umbúðalaust og meta kosti og galla þessa fyrirkomulags í samanburði við hefðbundnar 

samningar sveitarfélaga. Ekki er skynsamlegt að þriðja stjórnsýslustigið verði stofnað án þess 

að um það sé tekin meðvituð ákvörðun. Þetta þýðir nýjar áskoranir fyrir sveitarstjórnarmenn 

um að hefja umbúðalausa umræðu um hvort þessi leið hugnist. Í öllu falli verða sveitarstjórn-

armenn að lýsa afdráttarlaust skoðunum hvernig stjórnkerfi sveitarstjórnarstigsins og sam-

starfsformi verður best fyrir komið.

SSNV - Atvinnuþróun
Á árinu 2011 var sem fyrr unnið að margvíslegum verkefnum hjá SSNV atvinnuþróun. Bæði 

var um að ræða verkefni sem felast í ráðgjöf við frumkvöðla, fyrirtæki, félög og stofnanir og 

einnig verkefni sem spretta upp að frumkvæði SSNV atvinnuþróunar. Alls unnu atvinnuráð-

gjafar að 143 verkefnum á árinu 2011, fyrir utan verkefni sem unnin voru vegna innra starfs 

eða vaxtars- og menningarsamninga.  

Lögð er áhersla á að hvetja til samstarfs um ýmis 

verkefni og hefur samvinna á svæðinu aukist á 

ýmsum sviðum. Flestir sem óska þjónustu SSNV 

atvinnuráðgjafar starfa á sviði veitinga-, menningar- 

og ferðaþjónustu en verkefnin eru afar fjölbreytt og 

varða flest þau svið sem unnið er með í landshlut-

anum. Þá vinna atvinnuráðgjafar ýmis verkefni í 

samstarfi við sveitarfélögin á svæðinu.

SSNV atvinnuþróun á einnig gott samstarf við aðra aðila í stoðkerfi atvinnulífsins s.s. Vinnu-

málastofnun, Byggðastofnun og önnur atvinnuþróunarfélög. Náið samstarf er milli SSNV 

atvinnuþróunar, Vaxtarsamnings Norðurlands vestra og Menningarráðs Norðurlands vestra 

um stuðning við einstaklinga og fyrirtæki á svæðinu og starfsfólk SSNV atvinnuþróunar 

annast framkvæmd menningar- og vaxtarsamninga og verkefni á vettvangi þeirra SSNV 

atvinnuþróun kappkostar að veita faglega og hagnýta þjónustu til viðskiptavina. 

Töluverður hluti af vinnutíma atvinnuráðgjafa fer í ráðgjöf og aðstoð við gerð áætlana og 

umsókna til hvers kyns sjóða og stuðningsúrræða og renna verulegar upphæðir árlega til aðila 

á Norðurlandi vestra í gegn um slíka sjóði. Þá er einnig vaxandi eftirspurn eftir ýmis konar 

aðstoð við markaðs- og kynningarstarf.

Afkoma félagsins var jákvæð á árinu 2011. Tekjur samanstanda af framlögum sveitarfélagana 

uppá 0,63% af samanlögðum stofni fasteignagjalda og útsvars, framlagi samkvæmt samningi 

Byggðastofunnar og SSNV atvinnuþróunar auk framlaga úr verkefnasjóði. Þá falla til aðrar 

tekjur, meðal annars vegna þátttöku í samstarfsverkefnum, verkefnastyrkja og útseldrar vinnu.

Þjónustukönnun
Í ársbyrjun 2011 var framkvæmd þjónustukönnun sem send var í tölvupósti til allra þeirra sem 

nýtt höfðu sér þjónustu SSNV atvinnuþróunar árið áður. Þjónustukönnunin er framkvæmd 

árlega og er mikilvægur þáttur í þróun starfsemi SSNV atvinnuþróunar og mælingu á viðhorf-

um þeirra sem þjónustuna fá. Í þjónustukönnuninni gefst þeim sem svara einnig kostur á því 

að varpa fram hugmyndum um starfsemina og þjónustuna. Niðurstöður könnunarinnar eru 

nýttar til þess að sníða þjónustuna enn frekar að þörfum notenda og einnig til stefnumótunar 

varðandi þau áhersluatriði sem frumkvöðlar og rekstaraðilar telja mikilvæg varðandi stoðkerfi 

atvinnulífsins á Norðurlandi vestra.

Starfsáætlun 2011
Uppbygging og efling atvinnulífs hefur um langt skeið verið mikilvægur þáttur í starfi sveitarfél-

aga á Norðurlandi vestra og samtaka þeirra. Atvinnumál eru samofin byggðamálum að því leiti 

að beint samhengi er milli atvinnustigs, atvinnutækifæra og íbúaþróunar. Þó fjölmargt gott hafi 

áunnist hafa breytingar á atvinnuháttum undanfarinna ára m.a. leitt til neikvæðrar íbúaþróunar 

á Norðurlandi vestra. Mikilvægt er að sveitarfélög á svæðinu nái að skapa samstöðu um þau 

verkefni sem ætlunin er að vinna að í sameiningu. Mótun skýrrar stefnu, gerð áætlana, endur-

mat og eftirfylgni hljóta að vera lykilatriði svo vel megi til takast. Í starfsáætlun 2011 er gert 

ráð fyrir að línur verði skerptar í þeim efnum. Sérstök áhersla verður lögð á eflingu og fjölgun 

nýrra atvinnutækifæra innan lykilatvinnugreina svæðisins þ.e. sjávarútvegi og landbúnaði og 

matvælaframleiðslu þeim tengdum, auk verkefna á sviði þjónustugreina, iðnaðar og skapandi 

greina.

Stoðkerfi atvinnulífsins hefur verið til skoðunar síðustu mánuði og hafa atvinnuþróunarfélögin 

í einhverju mæli verið kölluð til umsagnar um þá vinnu. Rík áhersla hefur verið lögð á það af 

hálfu atvinnuþróunarfélaganna að þau sinni fjölbreytilegri nærþjónustu við íbúa á forsendum 

heimafólks og undir stjórn heimamanna á hverju svæði. Jafnframt er nauðsynlegt að einfalda 

stoðkerfið, auka þar skilvirkni og bæta nýtingu fjármuna.

Endurnýjaður vaxtarsamningur gerir ráð fyrir breyttu vinnulagi við framkvæmd samningsins 

á Norðurlandi vestra. Þannig verða verkefni vaxtarsamnings framvegis í höndum starfsfólks 

atvinnuþróunarfélagsins í stað sérstakrar stjórnar og framkvæmdastjóra vaxtarsamnings.  

Með þessu ættu að nást nokkur samlegðaráhrif þar sem oft hefur gætt skörunar milli verkefna 

á vettvangi atvinnuþróunar og vaxtarsamnings.   

Huggulegt haust á Norðurlandi vestra
Verkefninu „Huggulegt haust“ var hrint af stað í október 2010 og lauk formlega með Sögulegri 

safna- og setrahelgi í október 2011. Á þessu tímabili voru haldnir vinnufundir í öllum sýslum 

landshlutans. Á þeim voru skoðaðar þær hindranir í umhverfi og innri gerð fyrirtækjanna sem 

torvelda þeim að lengja starfstíma sinn. Einnig voru væntingar til verkefnisins skilgreindar með 

eftirfarandi hætti:

•  Að lengja ferðamannatímabilið til 15. október

•  Að skapa skilyrði til verkefnisbundins samstarfs í ferðaþjónustugeiranum

•  Að fjölga störfum og bæta arðsemi ferðaþjónustunnar á Norðurlandi vestra

Verkefnið var leitt af starfsmönnum SSNV, en samstarfsaðilar voru aðilar í ferða- og veitinga-

þjónustu á Norðurlandi vestra ásamt samstarfshópi safna og setra á svæðinu. 

Meginmarkmið verkefnisins var að vinna að lengingu ferðamannatímabilsins á Norðurlandi 

vestra fram á haustið, eða til 15. október í fyrsta áfanga, og kynna svæðið sem eina heild 

með áherslu á að veita góða þjónustu og skapa ánægju gesta. Á vinnufundum hagsmuna-

aðila og SSNV atvinnuþróunar var ákveðið að kynna þá árlegu viðburði á Norðurlandi vestra 



17

sem þegar eru til staðar, svo sem fjár- og stóðréttir, og menningarstarfsemi safna og setra á 

svæðinu en fara ekki í sameiginlega vöruþróun að öðru leiti. Heimasíða var stofnuð 

(www.huggulegthaust.is) með viðburðadagatali o.fl. og hún auglýst vel í ljósvakamiðlum og á 

prenti. Hannað var kennimerki sem ferðaþjónar og aðrir máttu nota á sitt kynningarefni. 

Jafnframt var leitast við að efla samstarf ferðaþjónustuaðila á svæðinu þannig að ferðamenn og 

gestir njóti betri þjónustu og nánd við lítt þekkta náttúru og menningu heimamanna fram á haustið.

Samstarf safna og setra 2011
Áfram er unnið að því að efla samstarf safna og setra/sýninga á Norðurlandi vestra. Hefur það 

aðallega verið gert með margs konar fundum og/eða minni námskeiðum.  

Alls eru um tuttugu aðilar á Norðurlandi vestra sem flokka má undir „söfn/setur/sýningar“ og 

fjölbreytnin er mikil. 

Oftast nær er um einyrkjastörf að ræða í söfnum og setrum á Norðurlandi vestra, nema í Byggða-

safni Skagfirðinga. Því er þörf á samstarfi, m.a. til að rjúfa faglega einangrun. Þá berjast mörg 

söfn og setur árum saman við fjárhagslega erfiðleika. Eignarhald er margvíslegt og aðsókn er 

mismikil, allt frá nokkur hundruð manns og upp í tugi þúsunda.

Á árinu 2011 voru fjögur ný „setur“ opnuð á Norðurlandi vestra; Eyvindarstofa á Blönduósi, 

Hagleikssmiðja í Gestastofu sútarans á Sauðárkróki, Spákonuhof á Skagaströnd og Kántrý-

setur á Skagaströnd. Þá flutti Selasetur Íslands í nýtt húsnæði.

Í byrjun árs 2011 voru haldnir tveir fundir og þar var m.a. ákveðið að halda Sögulega safnahelgi 

í október það ár, í tengslum við verkefnið Huggulegt haust. Menningarráð styrkti framtakið.

Þann 8. og 9. október var svo Söguleg safnahelgi haldin með þátttöku 18 aðila, flestra úr 

Húnavatnssýslum. Allir aðilar höfðu opið hús báða dagana og var mikil fjölbreytni í sýningar-

haldi. Kynningarblaði var dreift í öll hús á svæðinu. Aðsókn var þokkaleg í heildina en mjög 

mismikil eftir stöðum.

Samstarfsverkefni um eflingu dreifbýlisverslunar
RRR verkefninu sem sett var upp til þriggja ára, lauk á árinu 2011. RRR stendur fyrir Retail 

in Rural Regions og er þar vísað til meginmarkmiðs verkefnisins sem lýtur að því að styrkja 

verslun í dreifðum byggðum. Verslun í dreifbýli hefur átt undir högg að sækja á undanförnum 

árum og víða hefur dregið úr þjónustu í takt við fækkun íbúa.

Verkefnið var unnið undir merkjum Norðurslóðaætlunar Evrópusambandsins. SSNV atvinnu-

þróun tók þátt í verkefninu ásamt Atvinnuþróunarfélagi Þingeyinga og Atvinnuþróunarfélagi 

Vestfjarða. Voru atvinnuþróunarfélögin tengiliðir og stuðningsaðilar við þá eigendur og stjórn-

endur dreifbýlisverslana sem þátt tóku. Eitt af áhersluatriðum verkefnisins var að styrkja og 

tengja saman það fólk sem stendur að verslunarrekstri í dreifbýli og býr oft við langa vinnu-

daga og faglega einangrun. Var þeim boðið upp á  þrjú samstæð helgarnámskeið við 

Háskólann að Bifröst með aðstoð og leiðsögn Rannsóknarseturs verslunarinnar. Fulltrúar 

atvinnuþróunarfélaganna aðstoðuðu þátttakendur við námsefnið, innleiðingu breytinga og fleira 

sem til féll vegna verkefnisins og var gerður samningur um ráðgjöf í eitt ár, samhliða fræðslunni.



Hagleikssmiðja í Gestastofu Sútarans



19

Atvinnuþróunarfélögin fengu styrk frá Starfsmenntaráði til að efna til heimsókna verslunarfólks 

hvers til annars og framkvæma úttektir á verslunum, umhverfi þeirra og þjónustuþáttum.

Við mat á verkefninu kom í ljós að þátttakendur virtust almennt ánægðir og töldu sig hafa 

styrkst faglega og félagslega með þátttöku sinni. Nefndu þátttakendur dæmi um beinar 

aðgerðir sem ráðist var í vegna verkefnisins sem leiddu til betri afkomu. Vert er fyrir atvinnu-

þróunarfélögin að skoða hvort ekki megi styðja aðra hópa með sambærilegum hætti til árangurs

á sínu sviði.

Dagur atvinnulífsins
Dagur atvinnulífsins var haldinn í þriðja sinn. Að þessu sinni fór dagskráin fram á Kaffi Krók á 

Sauðárkróki fimmtudaginn 17. nóvember. Fluttir voru fyrirlestrar og kynningar úr ýmsum áttum

og Jón Bjarnason, landbúnaðar- og sjávarútvegsráðherra flutti ávarp. Elín Gréta Stefánsdóttir 

mannauðsstjóri hjá Verkís fjallaði um starfsmannastjórnun og lykilþætti á þeim vettvangi. 

Grétar Eggertsson ráðgjafi hjá Modus hélt erindi um greiðslugetu, þróun og horfur á Norður-

landi vestra. Áhugavert var að sjá að vanskil virðast heldur fátíðari og minni í landshlutanum 

en að meðaltali á landsvísu. Stefán Haraldsson atvinnuráðgjafi SSNV lagði fram hugleiðingar 

um hvort Norðurland vestra væri áfangastaður eða umferðarsvæði í augum ferðafólks og 

hvernig unnt væri að nálgast kynningu og þjónustu út frá mismunandi sjónarhornum. 

Katrín María Andrésdóttir verkefnisstjóri atvinnuþróunar hjá SSNV kynnti loks nýgerðan 

Vaxtarsamning Norðurlands vestra og næstu skref varðandi verkefni á þeim vettvangi.  

Hefð hefur skapast fyrir því að þau fyrirtæki sem tilnefnd eru til Hvatningarverðlauna SSNV, 

kynni starfsemi sína á Degi atvinnulífsins. Fluttar voru kynningar frá Feyki, héraðsfréttablaði 

og vefmiðli, Hlíðarkaup, Hótel Varmahlíð, Kaupfélagi Skagfirðinga og Videósporti. Að loknum 

kynningum og erindum afhenti Bjarni Jónsson, formaður SSNV Hvatningarverðlaun SSNV  

2011. Þau fyrirtæki sem tilnefnd voru höfðu verið vel að Hvatningarverðlaununum komin, 

enda um fjölbreytta og mikilvæga starfsemi að ræða. Verslunin Hlíðarkaup á Sauðárkróki hlaut 

verðlaunin að þessu sinni. Hittist svo á að verslunin átti 20 ára afmæli skömmu síðar.

Samstarf við Nes listamiðstöð
Í upphafi ársins vann SSNV atvinnuþróun samantekt að beiðni forsvarsmanna Nes listamið-

stöðvar. Markmiðið var að gera mat á starfsemi og rekstri Listamiðstöðvarinnar sem upphaf-

lega var sett á fót sem reynsluverkefni til tveggja ára. Fjallað var um starfsemina og ýmsar 

tillögur gerðar sem mögulega geta styrkt reksturinn til framtíðar. Almennt má segja að mjög 

vel hafi tekist til við að laða listafólk til Skagastrandar og hafa um 100 manns dvalið árlega við 

Listamiðstöðina frá opnun. Dvelja þeir flestir þar mánuð í senn. Miklir og fjölbreytilegir mögu-

leikar liggja í áframhaldandi þróun verkefna tengdum Listamiðstöðinni og samstarfi á þeim 

vettvangi, innan lands og utan. 



20

Vaxtarsamningur Norðurlands vestra 2011-2013 
Um áramótin 2010-2011 rann sitt skeið sá vaxtarsamningur sem gerður var fyrir Norðurland 

vestra 2008-2010. Fyrri hluta ársins 2011 var unnið að úttekt og endurmati samningsins og 

var sú vinna í höndum SSNV atvinnuráðgjafar, Byggðastofnunar og Iðnaðarráðuneytisins.  

Alls voru unnin 73 verkefni með þátttöku þess samnings. Verkefnin voru í upphafi sett upp 

til mislangs tíma, allt eftir eðli og umfangi þeirra og er þeim flestum að verða lokið.  

Nýr vaxtarsamningur var undirritaður 1. nóvember 2011 og í framhaldi af því skilaði SSNV 

atvinnuþróun áætlunum um framkvæmd hans til Iðnaðarráðuneytis. Gerðar voru nokkrar 

breytingar frá fyrri samningi. Vænta má þess að áfram verði unnið að endurmati vaxtar-

samninga og sífellt leitað leiða til að koma stuðningi við verkefni sem best fyrir í samræmi 

við áherslur og áætlanir í hverjum landshluta.

Að lokum
Hér að framan hefur verið stiklað á stóru í starfsemi SSNV atvinnuþróunar á árinu 2011. Ótalin 

eru fjöldi funda með frumkvöðlum eða rekstaraðilum sem ráðgjafar hafa unnið með að mótun 

hugmynda eða endurskipulagningu rekstrar.

Undirritun þjónustu- og samstarfssamning sveitarfélaga 2011

Byggðasamlag um málefni fatlaðra - Norðurlandi vestra

Ágæti lesandi,
Hér gefur á að líta ársskýrslu byggðasamlags um málefni fatlaðra, fyrir árið 2011. Skýrslan 

gefur yfirlit yfir skipulag og starfsemi á þjónustusvæðinu. Helstu verkefnum og tölulegum upp-

lýsingum innan hvers málasviðs eru gerð skil og er það von mín að skýrslan gefi glögga sýn á 

fjölbreytt verkefni málaflokksins.

Starfsemin á árinu var með nokkuð hefðbundnum hætti en upphaf árs markaðist þó af því að

1. janúar 2011 færðist þjónusta við fatlað fólk formlega frá ríki til sveitarfélaga, samkvæmt lög-

um um málefni fatlaðs fólks nr. 59/1992, með síðari breytingum. Breyttist þá starfsumhverfi 

SSNV málefni fatlaðra en við tók fjárhagsleg ábyrgð á framkvæmd og skipulagi þjónustunnar  

í stað þjónustusamnings við ríkið sem staðið hafði frá 1. apríl 1999. 

Í samkomulagi ríkis og sveitarfélaga um tilfærslu þjónustu við fatlaða var samið um að þau 

sveitarfélög sem ekki uppfylla 8.000 íbúa lágmark skyldu mynda þjónustusvæði um rekstur 

þjónustu við fatlað fólk sem að lágmarki telja 8.000 íbúa. Ákveðið var að hálfu aðildarsveitar-

félaga byggðasamlagsins að halda áfram með samstarf á forsendum dreifðrar ábyrgðar og 

þjónustu. Í aðdraganda yfirfærslunnar var auk þess samþykkt að stækka starfssvæði byggða-

samlagsins með þátttöku Dalvíkurbyggðar og Bæjarhrepps, auk þess sem fyrra starfssvæði 

stækkaði til Ólafsfjarðar. Þann 1. desember 2011 var íbúafjöldi þjónustusvæðisins 11.274.

Á starfssvæði byggðasamlagsins eru fjögur þjónustusvæði:

  a.  Húnaþing vestra og Bæjarhreppur

  b.  Blönduósbær, Húnavatnshreppur, Skagabyggð og Sveitarfélagið Skagaströnd

  c.  Akrahreppur og Sveitarfélagið Skagafjörður

  d.  Fjallabyggð og Dalvíkurbyggð

Undirritaður var þjónustusamningur sveitarfélaga um málefni fatlaðra þann 1. apríl 2011 og 

rammar hann inn samstarf, þjónustu, fjármál, markmið og framtíðarsýn.

Þrátt fyrir að þjónusta við fatlað fólk hafi verið viðfangsefni aðildarsveitarfélaga byggðasam-

lagsins í 12 ár hafði formleg yfirfærsla málaflokksins frá ríki til sveitarfélaga talsverð áhrif. Auk 

breytinga á lögum um málefni fatlaðs fólks tók í gildi ný reglugerð um þjónustu við fatlað fólk 

á heimili sínu, nr. 1053/2010, svo og ný lög um réttindagæslu fyrir fatlað fólk. Á árinu var unnið 

að því að aðlaga og innleiða vinnulag að þessu nýja laga- og reglugerðarumhverfi ásamt því 

að innleiða þjónustu og samhæfa innan fleiri sveitarfélaga.

Það eru um 70 – 80  starfsmenn sem koma að þjónustunni með einum eða öðrum hætti, rekst-

urinn losaði um 429 m.kr. á árinu, fjárfestingarframlög og styrkir voru um 10 m.kr. 

Þjónustuúrræði vegna búsetu, hæfingar og atvinnumála héldust nánast óbreytt milli ára.  

Ég vil að lokum þakka samstarfsaðilum, sveitarfélögum og starfsmönnum þeirra fyrir árang-

ursríkt og farsælt samstarf og þeirra þátt í uppbyggingu og þróun þjónustunnar og stjórn og 

framkvæmdastjóra fyrir gott og ánægjulegt samstarf. 

     Með kveðju,

     Gréta Sjöfn Guðmundsdóttir, verkefnisstjóri

Hlutverk og markmið
Meginmarkmið samstarfsins er að samþætta þjónustu við fatlað fólk í heimabyggð og fella 

hana eins og framast er unnt að starfsemi annarra þjónustuaðila; færa þjónustuna nær not-

endum og auðvelda þannig aðgang að henni. Þetta er gert með meiri skilvirkni, betri nýtingu 

fjármuna og auknum þjónustugæðum að leiðarljósi.

Starfssvæði
Í byggðasamlaginu eru eftirtalin sveitarfélög: Akrahreppur, Blönduósbær, Bæjarhreppur, 

Dalvíkurbyggð, Fjallabyggð, Húnavatnshreppur, Húnaþing vestra, Skagabyggð, Sveitarfélagið 

Skagafjörður og  Sveitarfélagið Skagaströnd. Um starfsemi byggðasamlagsins gilda ákvæði 

1-85.gr. sveitarstjórnarlaga nr. 45/1998.

Starfsmenn
Hjá byggðasamlaginu starfar einn starfsmaður sem verkefnisstjóri og vinnur hann eftir erindisbréfi

frá stjórn. Starf verkefnisstjóra er fjölþætt en skipta má því í þrjá megin þætti: umsjón og eftir-

lit með framkvæmd þjónustusamnings, leiðbeiningar um framkvæmd þjónustunnar og skýrslu-

gerð vegna starfseminnar. Aðsetur verkefnisstjóra er á Faxatorgi 1, Sauðárkróki. Aðrir starfs-

menn eru ráðnir af sveitarfélögunum og fara þau með allar stjórnunarheimildir gagnvart þeim. 

Þjónustuhópur
Þjónustuhópur er faglegur ráðgjafarhópur um málefni fatlaðs fólks og starfar eftir erindisbréfi 

frá stjórn byggðasamlagsins. Í þjónustuhópnum eiga sæti félagsmálastjórar á starfssvæðinu, 

framkvæmdastjóri SSNV og verkefnisstjóri. Hlutverk þjónustuhóps er að vera stjórn til ráð-

gjafar og upplýsinga hvað varðar málefni fatlaðra ásamt því að gera tillögur um uppbyggingu 

og þróun þjónustunnar á starfssvæði byggðasamlagsins. Þjónustuhópur fundaði 13 sinnum á 

árinu. Í tengslum við fundina er farið í vettvangsferðir á þjónustusvæðunum. Allar fundargerðir 

þjónustuhóps eru birtar á vef SSNV.www.ssnv.is.

Stjórn byggðasamlagsins
Verkefnisstjóri fundar með stjórn. Þar eru fundargerðir þjónustuhóps lagðar fram, kynntar og 

samþykktar. Ákvarðanir teknar um stefnur og markmið í þjónustu ásamt umræðu og ákvörðun 

um fjármál og rekstur. Stjórn fundaði fjórum sinnum með verkefnisstjóra á árinu.

Félagsmálastjórar
Framkvæmd þjónustunnar er í höndum félagsþjónustu sveitarfélaganna.

Austur Húnavatnssýsla  Húnaþing vestra

Auður Herdís Sigurðardóttir  Henrike Wappler til 14.október

    Eydís Aðalbjörnsdóttir frá 15.október.

Dalvíkurbyggð

Eyrún Rafnsdóttir   Skagafjörður

    Gunnar M. Sandholt

Fjallabyggð

Hjörtur Hjartarson

Starfsemin - Fjöldi þjónustuþega
Þeir sem sækja þjónustu til félagsþjónustu þjónustusvæða Byggðasamlagsins samkvæmt 

lögum um málefni fatlaðra, þurfa að vera metnir til örorku til lengri eða skemmri tíma. Á skrá 

hjá þjónustusvæðunum eru um 150 einstaklingar með fötlun sem notið hafa og njóta þjónustu

af einu eða öðru tagi. Verulegur hluti þessa hóps eða um 120 - 130 manns fær reglulega 

þjónustu. Meginþungi í starfseminni, bæði hvað varðar fjármagn og fjölda starfsmanna, felst 

í starfsrækslu heimila þar sem fatlað fólk býr og nýtur daglegrar þjónustu, sem og starfsþjálf-

unar- og hæfingarstöðva og skammtímavistunar. 

Frá vinstri: Jón Óskar Pétursson, Gunnar Sandholt, Eyrún Rafnsdóttir, Eydís Aðalbjörnsdóttir, Auður H. Sigurðardóttir, Gréta Sjöfn Guðmundsdóttir og Hjörtur Hjartarson

Fjármál 
Sameiginleg fjárhagsáætlun allra þjónustusvæða er unnin af þjónustuhópi og samþykkt af 

stjórn. Áætlun ársins var að þessu sinni unnin undir nokkurri óvissu vegna yfirfærslunnar.  

Fjárhagsrammi vegna yfirfærslunnar, gerði ráð fyrir að 10,7 milljarða króna færðust til sveitar-

félaganna frá ríkinu. Samkvæmt samkomulagi ríkis og sveitarfélaga var sveitarfélögum heimiluð

1,2% útsvarshækkun vegna yfirfærslunnar gegn samsvarandi lækkun tekjuskattaprósentu. 

Þá var gert ráð fyrir sérstökum framlögum af fjárlögum til þess að mæta veikum útsvarsstofnum 

og einnig gert ráð fyrir aukaframlögum til sérstakrar aukadeildar jöfnunarsjóðs sveitarfélaga 

vegna þjónustu við fatlaða.  

Tekjur byggðasamlagsins fyrir árið 2011 voru áætlaðar 414,6 m.kr. Áætlun ársins gerði ráð fyrir 

að heildarútgjöld yrðu 400.7 m.kr. Kostnaður sveitarfélaga/þjónustusvæða umfram áætlun 

ársins 2011 er 32,8 m.kr. eða 9%. Rekstaráætlun var 381,9 m.kr. Niðurstaða rekstrar var 414,7 

m.kr. Vakin er athygli á að við gerð rekstaráætlunar 2011 var ekki gert ráð fyrir launahækkunum 

sem voru um 4,5% samkvæmt ákvæðum kjarasamninga og lægstu laun hækkuðu jafnvel 

meira. Rekstaráætlun ársins 2011 var ekki endurskoðuð m.t.t þess. 

Ársreikningur
Eins og fram kemur í ársreikningi var niðurstaða ársins jákvæð um samtals 20.595 þús. kr.  

samkvæmt rekstrarreikningi. Eftirstöðvar óráðstafaðra framlaga námu í árslok 83.674 þús. kr. 

Við gerð ársreikninga sveitarfélaga verður rekstrarniðurstaða þjónustusvæða liðins árs metin 

og uppgjör gert samkvæmt samþykkt stjórnar.

Kostnaðarskipting meginþátta starfseminnar
Eftirtaldir þættir valda meginhluta útgjalda í % talið

Launakostnaður er langstærsti kostnaðarliðurinn. Að meðaltali eru laun 94% af heildarrekstar-

kostnaði og er það svipað hlutfall og undangengin ár.

Heimili, íbúðakjarnar og frekari liðveisla

Iðja/hæfing

Yfirstjón, ráðgjöf og stuðningur

Skammtímavistun

Umsjón

Atvinna með stuðning

Annað 

63,67%

12,20%

12,01%

7,53%

2,54%

0,97%

0,99%

Þjónustusvæði - Verkefni

Fjallabyggð

Ráðgjöf -  félagsþjónustan, Gránugötu 24, Siglufirði

Stöðugildi 1, þjónusta við fullorðna, börn, aðstandendur og fjölskyldur þeirra. 

Stöðugildi 1, atvinna með stuðningi.

Sólarhrings búsetuþjónusta, Lindagötu 2, Siglufirði

Sambýli, leigjendur eru 5, stöðugildi eru 8. Húseignin er í eigu Fasteignarsjóðs Jöfnunarsjóðs 

sveitarfélaga.

Iðja, Aðalgötu 7b, Siglufirði

Notendur eru 17, stöðugildi starfsmanna eru 2,65. Húseignin er í leiguhúsnæði.

Þjónustuíbúð, Lindargötu 2. 

Stúdíóíbúð, einn leigjandi. Þjónusta veitt frá sambýli. Húseignin er í eigu Fasteignarsjóðs Jöf-

nunarsjóðs sveitarfélaga.

Þjónustuíbúð, Hvanneyrarbraut 42.

Húseignin er í eigu Sveitarfélagsins Fjallabyggðar.

Skagafjörður

Ráðgjöf -  fjölskylduþjónustan, Ráðhúsinu. 

Stöðugildi 0,5 þjónusta við börn, aðstandendur og fjölskyldur þeirra. 

Stöðugildi 0,5 þjónusta við fullorðna og aðstandendur. 

Stöðugildi 0,75 atvinna með stuðningi. 

Sólarhrings búsetuþjónusta, Fellstúni 19, Sauðárkróki.

Sambýli, leigjendur eru 6, stöðugildi eru 8,5. Húseignin er í eigu Framkvæmdasjóðs fatlaðra.  

Íbúðakjarni / þjónustuíbúðir, Kleifatún 17 – 25, Sauðárkróki.

Fimm íbúðir í tveim húsum með starfsmannaaðstöðu. Sólahringsþjónusta, leigjendur eru 5.  

Stöðugildi eru 6,10. Húsnæðið er leiguhúsnæði í eigu Húsbyggingasjóðs Þroskahjálpar.

Þjónustuíbúðir, Freyjugötu 18, Sauðárkróki.

Fjórar einstaklingsleiguíbúðir, kvöld og helgarþjónusta. Húsnæðið er í eigu Sveitarfélagsins 

Skagafjarðar.

Iðja, Aðalgötu 21, Sauðárkróki.

Notendur eru 13, stöðugildi starfsmanna eru 4,5. Húseignin er í leiguhúsnæði í eigu Kaup-

félags Skagfirðinga.

Skammtímavistun, Grundarstíg 22, Sauðárkróki. 

Þjónar öllu starfsvæði byggðasamlagsins. Stöðugildi eru 5,2. Húseignin er í eigu Framkvæmda-

sjóðs fatlaðra. Fjöldi einstaklinga í dvöl á hverjum tíma er 1 – 4. Fjöldi dvalarsólarhringa á árinu 

voru samtals 890 og fjöldi þjónustudaga 327. 

Fjöldi einstaklinga sem nýttu sér þjónustu á árinu voru 12 , þar af voru 3 fullorðnir. 

Félags- og skólaþjónusta A - Hún

Ráðgjöf – félags- og skólaþjónustan, Flúðabakka 2 Blönduósi.

Stöðugildi 0,5 þjónusta við börn, aðstandendur og fjölskyldur þeirra.

Stöðugildi 0,4 þjónusta við fullorðna og aðstandendur þeirra.

Félags- og skólaþjónustan sinnti þjónustu við börn og aðstandendur í Húnaþingi vestra til 

1. október.

Sólarhrings búsetuþjónusta, Skúlabraut 22, Blönduósi.

Sambýli, leigjendur eru 4, stöðugildi eru 7. Húseignin er í eigu Framkvæmdasjóðs fatlaðra.

Iðja, Sunnubraut 4, Blönduósi.

Notendur eru 4, stöðugildi starfsmanna eru 1. Húseignin er í leiguhúsnæði í eigu Búrfjöll ehf.

Húnaþing vestra

Ráðgjöf -  félagsþjónustan, Ráðhúsinu.

Stöðugildi 0.4  þjónusta við börn og fullorðna, aðstandendur og fjölskyldur þeirra. 

Húnaþing vestra tók við þjónustu við börn, aðstandendur og fjölskyldur þeirra 1.október, sem 

áður var sinnt frá Austur Húnavatnssýslu.

Íbúðakjarni / þjónustuíbúðir, sólarhrings búsetuþjónusta, Grundartúni 10 – 12, Hvammstanga.

Fjórar einstaklingsíbúðir og ein stúdíó íbúð með sólarhringsþjónustu, leigjendur eru 5, stöðu-

gildi eru 6. Húseignin er í eigu sveitarfélagsins.

Iðja, Brekkugötu 14, Hvammstanga.

Notendur eru 4, stöðugildi starfsmanna er 1. Húseignin er í leiguhúsnæði í eigu einstaklings.

Samstarfsaðilar
Mikilvægir samstarfsaðilar í heimabyggð utan starfsstöðva sveitarfélaga eru Fjölbrautaskóli

Norðurlands vestra, Menntaskólinn við Tröllaskaga, Farskólinn, miðstöð símenntunar á 

Norðurlandi vestra og Heilbrigðisstofnanir. Þétt samvinna er við Fjölbrautaskóla NL vestra 

varðandi þá nemendur sem hafa metna þörf fyrir þjónustu á heimavist skólans. Framhalds-

skólarnir bjóða m.a. upp á nám á starfsbraut sem er ein forsenda þess að tryggja aðgengi 

allra að námi eftir grunnskóla og styrkir möguleika til atvinnuþátttöku að námi loknu. Samstarf 

við Farskólann byggir á námsleiðum í tengslum við Fullorðinsfræðslu fatlaðra. 

Samstarf við Heilbrigðisstofnanir byggist fyrst og fremst á teymisvinnu varðandi einstaklings-

bundna þjónustu en er vissulega vettvangur til að tryggja yfirsýn yfir þjónustuúrræði, gæta 

samræmingar og markvissra vinnubragða.  

Fyrirtæki og stofnanir á svæðinu eru einnig mikilvægir samstarfsaðilar þegar kemur að atvinnu-

málum fatlaðra. Á svæðinu eru ekki verndaðir vinnustaðir, markmið okkar í atvinnumálum felst  

í því að styrkja fatlaða til þátttöku á almennum vinnumarkaði. 

Breytingar á starfsumhverfi
Í árslok voru samþykkt ný lög um málefni fatlaðs fólks sem sett voru vegna yfirfærslunnar.  

Ný reglugerð um þjónustu við fatlað fólk á heimili sínu var samþykkt í lok árs 2010. Nokkur 

breyting var með tilkomu reglugerðarinnar, m.a. skal gera skriflegan samning um þjónustu.  

Einnig er gerð sú krafa að húsnæði sem tekið er í notkun eftir gildistöku hennar skuli lúta þeim 

viðmiðunum að ekki fleiri en sex íbúðir séu samliggjandi og aldrei fleiri en átta til tíu í sama 

húsi. Þær eigi að vera í almennri byggð og í nálægð við þjónustu. Íbúðirnar eigi að vera 

40 – 60 fermetrar að stærð. 

Ný lög um réttindagæslu fatlaðs fólks tók gildi í júlí 2011. Samkvæmt lögunum starfa réttinda-

gæslumenn fatlaðs fólks í öllum landshlutum. 

Verkefni þeirra er að fylgjast með högum fatlaðs fólks og aðstoða það við hvers konar réttinda-

gæslu. Réttindagæslumaður á Norðurlandi er Guðrún Pálmadóttir.

Ný verkefni – Ný þjónusta
Lengd viðvera fatlaðra skólabarna. Byggðasamlagið fékk 2,5 m.kr. til úthlutunar sem er greiðslu-

þátttaka ríkisins. Sveitarfélög sem buðu upp á lengda viðveru fyrir fötluð grunnskólabörn í 

5. – 10. bekk gátu óskað eftir greiðsluþátttöku ríkisins til byggðasamlagsins. Umsóknir bárust 

frá Skagafirði og Siglufirði. Allar umsóknirnar voru samþykktar og var greiðsluþátttaka ríkisins 

1,6 m.kr. sem er 50% af heildarkostnaði sveitarfélaga við að veita þjónustuna.

Í lok árs 2010 var gerður samningur við Velferðarráðuneytið um fjármagn úr Framkvæmdasjóði 

fatlaðra til breytinga og lagfæringa á húsnæði sambýlisins á Lindargötu 2, Siglufirði. Um var 

að ræða 12 m.kr. og til viðbótar 4 m.kr. af framkvæmdafé byggðasamlagsins. Samið var við 

Framkvæmdasýslu ríkisins að halda utanum verkefnið, íbúar fluttu í húsnæði Heilbrigðisstofnunar-

innar á Siglufirði meðan verktakar sinntu sínum störfum. Verkefnið tók tvo mánuði og tókst í 

alla staði vel til.

Þann 1. apríl var formleg opnun á nýrri aðstöðu fyrir starfssemi iðju – dagvist að Aðalgötu 7,

Siglufirði. Húsnæðið er leiguhúsnæði sem er sérstaklega hannað og innréttað með þarfir starf-

seminnar í huga. Iðjan hefur verið starfandi allar götur frá árinu 1992 og er nú loksins komin í 

húsnæði sem tekur mið af starfseminni hvort heldur sem litið er til þjónustunnar eða aðgengis. 

Iðjan mun þjónusta Fjallabyggð og Dalvíkurbyggð.

Helstu verkefni

Ráðgjöf
Félagsþjónusta sveitarfélaga hlutast til um að stuðningur og ráðgjöf sé veitt fötluðum og 

aðstandendum þeirra, stuðlar að því að veitt sé félagsráðgjöf og sálfræðiþjónusta. Sama gildir 

um stuðning og ráðgjöf til starfsfólks sem veitir fötluðum þjónustu.  

Leiðarljós við uppbyggingu þjónustu við börn og fullorðna innan sveitarfélaga á Norðurlandi 

vestra er að koma á sveigjanlegu og skilvirku skipulagi og persónulegri þjónustu innan félags- 

skóla- og frístundaþjónustu. Þjónustan sé veitt innan heimils, í skóla, vinnu eða frístundum.  

Ráðgjöfin sé skilvirk og á ábyrgð fárra aðila, sérfræðiþekking fjölþætt og áhersla lögð á þver-

fagleg vinnubrögð. Veitt er ráðgjöf eftir þörfum til stofnana sem veita fötluðum þjónustu og 

skipulögð er þátttaka í ráðgjafateymum. 

Þjónusta þessi er skipulögð á hverju þjónustusvæði fyrir sig miðað við aðstæður. 

Þjónusta við börn 0 – 17 ára og fjölskyldur þeirra
Lög um málefni fatlaðra kveða á um ýmis konar sértæka þjónustu handa fötluðum börnum 

og foreldrum þeirra til viðbótar almennri félags- fræðslu- og heilbrigðisþjónustu. Meginþættir 

þjónustunnar eru skammtímavistun og þjónusta stuðningsfjölskyldna en auk þess er í boði 

ráðgjöf og leiðbeiningar, meðal annars varðandi félagsleg réttindamál. 

Foreldrar barna sem búa við frávik i þroska eða fötlun eiga rétt á greiðslum frá Tryggingar-

stofnun ríkisins ( TR ) vegna umönnunar barna sinna. Svonefndar umönnunargreiðslur eru 

fjárhagsleg aðstoð, beinar skattfrjálsar greiðslur, til foreldra barna sem glíma við fötlun, 

alvarlega þroska- eða hegðunarröskun eða langvinn veikindi og kostnaður vegna þess er 

umtalsverður. Félagsþjónustur taka þátt í að meta aðstæður og gera tillögur til TR í samræmi 

við verklagsreglur þar að lútandi. Greiningarstöð ríkisins hefur breytt verklagi sínu þannig 

að starfsmenn hennar afgreiða nú margar tilvísanir er varða fötluð börn á þann hátt að þeir 

staðfesta þá frumgreiningu sem liggur fyrir. Við þessa staðfestingu öðlast foreldrar strax rétt á 

umönnunarmati út frá fötlun og þurfa ekki að bíða eftir frekari mati frá Greiningarstöðinni. 

Börn með umönnunarbætur í 1. 2. og 3. flokki samkvæmt mati Tryggingarstofnunar ríkisins 

eru 50 talsins. 

Tafla 2. Fjöldi fatlaðra barna með umönnunarbætur skv. mati TR.

Stuðningsfjölskyldur
Fjölskyldur fatlaðra barna eiga kost á þjónustu stuðningsfjölskyldu eftir því sem þörf krefur til 

að létta álagi af fjölskyldum. Starfsmenn félagsþjónustunnar sjá um að útvega stuðnings-

fjölskyldu, gera samninga við hana, skipuleggja dvöl barnsins og veita upplýsingar. Stuðnings-

fjölskyldan hefur barnið hjá sér að jafnaði í tvo til þrjá sólarhringa í mánuði og ber ábyrgð á 

velferð þess meðan á dvölinni stendur. Allt er þetta gert í nánu samstarfi við foreldra. Á árinu 

2011 voru 15 börn með stuðningsfjölskyldu, frá einum til fimm sólarhringa í mánuði. 

Skammtímavistun Grundarstíg 22, Sauðárkróki
Skammtímavistun er stoðþjónusta og þjónar öllu starfsvæði byggðasamlagsins, en rekstur-

inn er á ábyrgð Sveitarfélagsins Skagafjarðar. Þjónustu skammtímavistunar er ætlað að létta  

álagi af fjölskyldum fatlaðra barna og stuðla með þeim hætti að börn geti búið sem lengst 

í heimahúsum. Þá er skammtímavistun jafnframt ætlað að veita fötluðum ungmennum og 

fullorðnum, sem búa í heimahúsum, tilbreytingu og búa þá undir að flytjast úr foreldrahúsum. 

Flestir nýta sér helgarþjónustu en aðrir dvelja lengur. Sækja þarf um þjónustuna og fá gestir 

úthlutað ákveðnum dögum. Einnig er boðið upp á neyðarvistun en um þá þjónustu er hægt að 

sækja ef óvænt atvik koma upp í fjölskyldum. Meðan á dvöl stendur sinna gestir vinnu, skóla 

eða hæfingu eftir því sem við á. Starfsmenn félagsþjónustu, annast umsóknir um skammtíma-

vistun og veita foreldrum og aðstandendum barna / fullorðinna í skammtímavistun ráðgjöf og 

stuðning ef með þarf. Fjöldi einstaklinga í vistun á hverjum tíma er 1 – 4.

Börn á skrá 2011 - skipt eftir þjónustusvæði

Umönnunarflokkar	 	 1	 2	 3	 													Alls

Húnaþing vestra    4 2  6

Austur Húnavatnssýsla   2 3  5

Svf. Skagafjörður   2 5 4  11

Fjallabyggð    2 9  11

Dalvíkurbyggð    11 6  17

SAMTALS   2 24 24  50

Notaleg stund

Fullorðnir og fjölskyldur þeirra

Þjónusta vegna hæfingar, starfsþjálfunar og atvinnu
Þjónusta vegna atvinnu og hæfingar snýr annars vegar að fólki sem hefur verulega skerta 

starfshæfni og er í hæfingu eða dagvist og hins vegar að fólki sem er betur í stakk búið til 

þess að starfa á almennum vinnumarkaði, ef til vill í framhaldi af starfsþjálfun.

Iðja
Á Hvammstanga, Blönduósi, Sauðárkróki og Siglufirði eru starfræktar hæfingarstöðvar og 

dagvistarúrræði. Markmiðið er að veita þroskaþjálfun, iðjuþjálfun og/ eða starfsþjálfun.

Áhersla er lögð á félagslega hæfingu og endurhæfingu í þeim tilgangi að draga úr áhrifum fötl-

unar, auka hæfni fatlaðra til starfa og þátttöku í daglegu lífi ásamt því að gefa þjónustuþegum 

kost á að sækja dagþjónustu við hæfi utan heimilis. Um er að ræða margþætta þjálfun/örvun, 

félagslega, andlega og líkamlega. 

Þau verkefni sem skila tekjum, sem eru nokkur, hafa skilað sér til þeirra sem starfa í iðjunum. 

Verkefni eru m.a. pökkun á skrúfum og smáhlutum, póstdreifing, sala á happdrættis almanaki,  

álíming á spjöld, hnýttir krókar, götun á pappa fyrir prentsmiðju, innpökkun á plastpokum, 

pappírstæting og trévinna. Verkefnin eru nánast að öllu leyti unnin fyrir fyrirtæki á þjónustu-

svæðunum.

Sem dæmi um félags- hreyfi- og líkamsþjálfun má nefna sjúkraþjálfun, sund, reiðþjálfun, 

dagsferðir, skipulagðar gönguferðir, líkamstjáning og söng. Samvinna er við sjúkraþjálfara á 

svæðunum. Alls eru 42 sem nýta sér þjónustu Iðju.  

Tafla 3. Fjöldi fatlaðra sem nýta sér Iðju

Fullorðnir á skrá 2011 - skipt eftir þjónustusvæði

Húnaþing vestra   Fjöldi í iðju  4

Austur Húnavatnssýsla  Fjöldi í iðju  4

Svf. Skagafjörður   Fjöldi í iðju  16

Fjallabyggð   Fjöldi í iðju  17

Dalvíkurbyggð   Fjöldi í iðju  1

SAMTALS   Fjöldi í iðju  42



32

Atvinna með stuðningi
Atvinna með stuðningi (AMS) felur í sér víðtækan stuðning við þá sem hafa skerta vinnugetu 

vegna andlegrar og/eða líkamlegrar fötlunar. Stuðningur felst í aðstoð við að finna starf við 

hæfi á almennum vinnumarkaði og þjálfun á vinnustað ásamt eftirfylgd. 

Unnið er markvisst að því að fólk með fötlun sem þess óskar komist til starfa á almennum 

vinnumarkaði. Í Skagafirði og í Fjallabyggð eru sérstakir starfsmenn sem sinna því starfi. Með 

verkstjórn, starfsþjálfun og sérstakri liðveislu er fólki með fötlun veittur nauðsynlegur stuðningur

til að aðlagast í starfi og ná góðum tökum á vinnuverkefnum. 

Möguleiki er á gerð vinnusamninga milli Tryggingarstofnunar ríkisins og atvinnurekanda um 

ráðningu til starfs einstaklinga sem njóta örorkubóta og eru nokkrir slíkir samningar í gangi. 

Einnig er möguleiki á starfsþjálfun – reynsluráðningu á vegum Vinnumálastofnunar þar sem 

hugsanlegt er að byrja með starfskynningu í 2 vikur.

Á árinu voru 30 einstaklingar á vinnumarkaði með stuðningi.

Búsetuþjónusta
Unnið er eftir stefnu stjórnvalda og byggðasamlagsins varðandi stuðning við fatlað fólk í 

búsetumálum. Fatlað fólk skal eiga kosta á félagslegri þjónustu sem gerir því kleift að búa á 

eigin heimili og húsnæðisúrræðum í samræmi við þarfir þess og óskir eftir því sem kostur er.  

Unnið er eftir þeirri stefnu að búsetuþjónustan sé skipulögð og veitt á einstaklingsforsendum 

þar sem horft er til möguleika einstaklingsins til að hafa áhrif á eigið líf, njóta einkalífs, búa við 

öryggi, njóta félagslegs samneytis og njóta lífsfyllingar.  

Fram kemur í verkefnum þjónustusvæða að rekin eru fjögur sambýli (sólarhringsþjónusta)

og tíu þjónustukjarnar á þjónustusvæðunum ásamt því að veitt er samþætt þjónusta þ.e. 

liðveisla, frekari liðveisla og heimaþjónusta til einstaklinga í þjónustuíbúðum.

Sambýli eru heimili fámennra hópa fatlaðra, að jafnaði 18 ára og eldri, sem halda heimili saman

gegnum heimilissjóð og þarfnast að jafnaði nærveru starfsmanns. Íbúum skal veitt sú 

þjónusta sem nauðsynleg er til að efla sjálfstæði þeirra og færni og eiga rétt á stuðningi og 

leiðsögn í öllu sem varðar persónulega hagi og heimilisrekstur. Þar er veitt sérhæfð þjónusta, 

þjálfun og umönnun.

Tafla 4 .  Fjöldi í sólarhringsþjónustu í búsetu

Fjöldi í sólarhringsþjónustu í búsetu 2011

Húnaþing vestra   Sambýli    0  Íbúðakjarnar    5

Austur Húnavatnssýsla  Sambýli    4  Íbúðakjarnar    0

Svf. Skagafjörður   Sambýli    6  Íbúðakjarnar    5

Fjallabyggð   Sambýli    6  Íbúðakjarnar    0

Dalvíkurbyggð   Sambýli    0  Íbúðakjarnar    0 

SAMTALS      16           10

Frekari liðveisla
Í lögum um málefni fatlaðra er greint á milli hugtakanna liðveislu og frekari liðveislu. Hið fyrra 

lýtur að því að sveitarfélög skuli „eftir föngum gefa fötluðum kost á liðveislu. Með liðveislu er 

átt við persónulegan stuðning og aðstoð sem einkum miðar að því að rjúfa félagslega einangrun, 

t.d. aðstoð til að njóta menningar og félagslífs.” Hið síðara er skilgreint þannig: 

Í sérstökum tilvikum skal veita fötluðum einstaklingum frekari liðveislu sem felur í sér marg-

háttaða aðstoð við ýmsar athafnir daglegs lífs, enda sé hún nauðsynleg til að koma í veg fyrir 

dvöl á stofnun.  

Frekari liðveisla er einstaklingsbundin og er veitt fullorðnum einstaklingum til aðstoðar við 

ýmsar athafnir daglegs lífs s.s. búsetu. 

Að hálfu byggðasamlagsins er reiknað með að þáttur sveitarfélags í stuðningi við búsetu 

(liðveisla og heimaþjónusta) sé um 40 % af kostnaði á móti 60% kostnaði frekari liðveislu og 

tekur þjónustan og fjárhagsáætlun byggðasamlagsins mið af því. 

Sú þróun hefur verið síðustu ár að aukin áhersla hefur verið lögð á að fatlaðir eigi rétt á eigin 

heimili í samræmi við óskir sínar og þarfir og hefur þjónusta við sjálfstæða búsetu aukist 

samhliða því. Í töflunni hér á eftir eru þjónustuþættir í stuðningi við búsetu tilgreindir, frekari 

liðveisla fellur undir þjónustuþætti byggðasamlagsins, aðrir þættir eru veittir á forsendum 

sveitarfélaga. Þetta er samþætt þjónusta sem veitt er samkvæmt mati á þörf fyrir þjónustu.

Tafla 5 .  Stuðningur við sjálfstæða búsetu

Stuðningur við sjálfstæða búsetu

Húnaþing vestra   3 1 2 0 0

Austur Húnavatnssýsla  3 3 3 2 2

Svf. Skagafjörður   14 15 10 3 17 

Fjallabyggð   7 23 14 3 6

Dalvíkurbyggð   0 3 4 0 0

SAMTALS   27 45 33 8 25

Þjónustuþættir og fjöldi innan hverrar þjónustu

Félagsleg liðveisla

Frekari liðveisla Matarsendingar

FerðaþjónustaFélagsleg heimaþjónusta

Styrkir og fjárfestingaframlög
Styrkirnir til náms og verkfæra- og tækjakaupa eru veittir skv. 27. gr. laga um málefni fatlaðs 

fólks. Fjárfestingarframlög eru til stofnkostnaðar og endurnýjunar húsbúnaðar og sértæks 

búnaðar í sameiginlegu rými og starfsmannaaðstöðu í búsetu og vegna iðju og skammtíma-

vistunar og vegna þjálfunargagna ráðgjafa. Umsóknir um styrki og nýtingu fastra framlaga til 

búnaðarkaupa fara fram í Þjónustuhópnum. Áætluð framlög í búnaðarkaup eru 4 m.kr. á ári 

og til styrkja 0,4 m.kr.

Tafla 6 .  Fjárfestingarframlög

Lokaorð
Í upphafi árs var eitt og annað sem þurfti að huga að varðandi yfirfærsluna, fjármögnun var 

með öðrum hætti, nýjar reglugerðir bættust við svo sem reglugerð um fasteignarsjóð Jöfnunar-

sjóðs sveitarfélaga. Á grundvelli hennar keypti Sveitarfélagið Skagafjörður fasteignir ríkisins

í sveitarfélaginu, Fjallabyggð og Félags- og skólaþjónusta Austur Húnavatnssýslu voru á við-

ræðustigi um kaup eða leigu á húseignum á sínu svæði í lok árs. Við yfirfærsluna voru fjórar 

húseignir á þjónustusvæðinu í eigu ríkisins, ein á Blönduósi, tvær í Skagafirði og ein á Siglufirði.

Í árslok var enn óljóst hver skipan yrði á atvinnumálum fatlaðs fólks. Nefnd var starfandi á 

árinu sem átti að koma með tillögur um hvernig þeim yrði háttað, þ.e. hvort atvinnumál fatlaðs 

fólks yrðu áfram hjá sveitarfélögunum eða færðust til Vinnumálastofnunar ríkisins. Ekki varð 

niðurstaða í málinu og lauk nefndin ekki störfum fyrir áramótin 2012. Ákveðin óvissa er um 

hver fjárframlög verða næstu árin og hvaða niðurstöður SIS matsins hafa fyrir svæðið, vonir 

standa til að það skýrist þegar niðurstöður úr SIS mati og endurmati liggja fyrir.

Starfsemin er að öllu jöfnu ekki fyrirferðamikil í daglegu lífi þorra almennings, enda í eðli sínu 

hljóðlát og að jafnaði stendur ekki um hana neinn styr. Framtíðarsýnin er að veita heildstæða 

og samþætta þjónustu í heimabyggð eftir þörfum hvers og eins, þá bestu í landinu. Með það 

að leiðarljósi vill byggðasamlagið stuðla að bættri þjónustu við fatlað fólk og auknum lífs-

gæðum þess. Mikilvægt er að þróa þjónustuna áfram í þeim tilgangi að bæta hana og nýta 

það fjármagn sem til ráðstöfunar er sem best.

Fjárfestingaframlög

Iðja

Ráðgjöf

Sambýli og skammtímavistun

Verkfæra, tækja- og námskostnaður

SAMTALS

Húna-
þing

0

0

555.368

147.484

702.852

Austur-
Hún.

0

0

252.033

202.425

454.458

Skaga-
fjörður

0

49.496

825.204

104.036

978.736

Fjalla-
byggð

2.499.515

118.263

5.860.154

50.000

8.527.932

Dalvíkur-
byggð

0

47.736

0

0

47.736

Samtals
2011

2.499.515

215.495

7.492.759

503.945

10.711.714

Inngangur
Í árslok 2010 rann út menningarsamningur milli ríkisins og SSNV sem gilt hafði það ár. 

Þann 15. apríl 2011 var skrifað undir þriggja ára menningarsamning, annars vegar milli mennta- 

og menningarmálaráðuneytisins og iðnaðarráðuneytisins og hins vegar stjórnar SSNV, fyrir hönd 

sveitarfélaga á Norðurlandi vestra. Gildir samningurinn fyrir árin 2011-2013.  

Samkvæmt nýja samningnum er framlag ríkisins um 23 milljónir á ári þessi þrjú ár og hefur því 

lækkað um rúman fjórðung frá árinu 2008 er það var 32 milljónir. Framlag heimamanna 2011-

2013 er 40% af framlagi ríkisins eða um 9 milljónir króna á ári.

Ein af ástæðum minna fjármagns til Norðurlands vestra var að ráðuneytið setti einhliða nýja 

skiptireglu um úthlutun fjárins milli landshlutanna sjö sem var Norðurlandi vestra mjög í óhag. 

Þessari nýju skiptireglu var harðlega mótmælt en allt kom fyrir ekki. Að lokum skrifaði formaður

SSNV undir samninginn, með fyrirvara um leiðréttingu þó síðar verði.

Samþykkt stjórnar SSNV, 4. febrúar 2011
Stjórn SSNV lýsir yfir miklum vonbrigðum á miklum boðuðum niðurskurði ríkisins til Menningar-

samnings Norðurlands vestra og bendir á að niðurskurður til samningsins nemur 27% frá árinu 2008. 

Þá telur stjórnin ófullnægjandi forsendur fyrir þeim stuðlum sem liggja að baki útreiknuðum 

framlögum mennta- og menningarmálaráðuneytisins til menningarsamninga landshlutanna og  

gagnrýnir harðlega val á þeim þáttum sem lagðir eru til grundvallar. 

Stjórnin bendir á að áður voru ekki síst, hagvaxtar og fólksfjöldaþróun lögð til grundvallar 

skiptingu fjárveitinga sem eru að mati stjórnar mun eðlilegri viðmið en stærð afrétta eða fjar-

lægð frá höfuðborg svo dæmi sé tekið.

Í þessari ársskýrslu er greint frá starfsemi Menningarráðs Norðurlands vestra og menningar-

fulltrúa árið 2011 og upplýsingar eru um þá aðila sem fengu verkefnastyrki. Ársreikningar 

ráðsins fylgja með í fylgiskjölum.   

Bjarni Jónsson, formaður SSNV, undirritar samninginn Katrín og Katrín skrifa undir nýjan menningarsamning

Menningarráð Norðurlands vestra
Skipan menningarráðs

Árið 2011 skipuðu eftirtaldir einstaklingar Menningarráð Norðurlands vestra:

    Björg Baldursdóttir, Sveitarfélaginu Skagafirði, formaður

    Guðný Helgadóttir, Sveitarfélaginu Skagafirði

    Þóra Sverrisdóttir, Húnavatnshreppi, A-Hún.

    Ragnar Smári Helgason, Húnaþingi vestra

    Bjarni Jónsson, tilnefndur af stjórn SSNV 

Aðsetur
Skrifstofa menningarráðs er staðsett á Skagaströnd og er þar opið virka daga frá kl. 08.00-16.00.

Starfsmaður ráðsins er Ingibergur Guðmundsson.

Þann 1. apríl 2011 breyttist starfshlutfall menningarfulltrúa þannig að eftir það var hann í 60% 

starfi hjá menningarráði og 40% starfi hjá Atvinnuþróun SSNV.

Þóra – Guðný – Ragnar Smári – Bjarni – Björg

Sigurlaug Vordís tekur við styrk til menningarstarfsStyrkhafar menningarstyrkja vorið 2011

Starfsemi Menningarráðs Norðurlands vestra árið 2011 

Fundir menningarráðs
Fundir menningarráðs voru fjórir, auk aðalfundar sem haldinn var 26. ágúst. Allar fundargerðir 

eru birtar á vef ráðsins, www.ssnv.is undir liðnum Menningarráð. 

Styrkir menningarráðs
Á fundi menningarráðs, 28. janúar 2011, var ákveðið að úthlutanir ráðsins yrðu tvær á árinu, 

með umsóknarfresti til og með 15. mars og 15. september. Þá voru samþykktar úthlutunar-

reglur vegna verkefnastyrkja ársins. Þar kemur m.a. fram:

Menningarráð hefur ákveðið að þau verkefni hafi forgang sem uppfylla eitt eða fleiri eftir-

talinna atriða: 

•  Efling atvinnustarfsemi, þekkingar og fræðslu á sviði menningar og lista

•  Efla samstarf á sviði menningarmála á svæðinu

•  Nýsköpun og þróun menningarstarfs og menningartengdrar ferðaþjónustu

•  Verkefni sem stuðla að þátttöku allra þjóðfélagshópa í menningarstarfi

Auglýst var eftir styrkumsóknum með dreifibréfi inn á hvert heimili og fyrirtæki á Norðurlandi 

vestra. Auk þess birtu sveitarfélögin umsóknina á sínum vefmiðlum og svæðisvefmiðlarnir 

einnig. Þá var dreifibréfið sent rafrænt á tengslanet menningarráðs.

Fyrra umsóknarferlinu lauk 15. mars. Alls bárust 88 umsóknir þar sem óskað var eftir tæpum 

60 milljónum króna í styrki. Menningarráðið samþykkti að úthluta verkefnastyrkjum til 50 aðila, 

alls að upphæð 12.500.000 kr. Lægsti styrkurinn nam 50 þús. kr. en sá hæsti var ein milljón. 

Úthlutun styrkja fór fram í Heimilisiðnaðarsafninu á Blönduósi 3. maí.

Að þessu sinni voru þrír þættir sem skáru sig úr við úthlutunina en það voru styrkir til menningar-

tengdrar ferðaþjónustu, bókmennta og tónlistar.  

Í síðara umsóknarferlinu, sem rann út 15. september, bárust alls 46 umsóknir þar sem óskað 

var eftir rúmum 26 milljón krónum í styrki. Ráðið samþykkti að veita alls 33 aðilum verkefna-

styrk, samtals að upphæð 9.000.000 kr. Úthlutun styrkja fór fram í Selasetrinu á Hvamms-

tanga 20. október.

Að þessu sinni voru tveir þættir sem skáru sig úr við úthlutunina en það voru styrkir til tónlistar 

og gerðar heimildamynda.   

Alls var því veitt 21.500.000 kr. í verkefnastyrki á árinu 2011. Heildaryfirlit yfir styrkhafa má sjá 

í fylgiskjölum með þessari skýrslu.      

Úthlutun 2011 
Hægt er að greina styrki ráðsins á ýmsa vegu. Hér eru styrkirnir sundurgreindir eftir sameigin-

legri flokkun menningarfulltrúa landshlutanna:

Af þessu súluriti má sjá styrkleika og veikleika þess menningarlífs á Norðurlandi vestra sem 

menningarráðið veitti fjármagn til á árinu 2011. Verkefnastyrkir til tónlistar eru 21% af heildar-

upphæðinni, þar á eftir kemur menningartengd ferðaþjónusta með 19% og bókmenntir/fræði-

rit/margmiðlun með 16%.

Úthlutun 2007-2011 
Ef hins vegar horft er til áranna 2007-2011 í heild lítur dæmið svona út:

Hér skorar tónlistin hæst eða um 21% en í næstu tveimur sætum eru menningartengd ferða-

þjónusta með 17% og menningararfur/safnamál með 14%.

Heildarkostnaður – sótt um - úthlutað
Einnig er forvitnilegt að sjá hlutfallið á milli áætlaðs heildarkostnaðar þeirra verkefna sem sótt 

er um styrk til, hversu mikið fjármagn er sótt um og hve miklu er úthlutað. 

Samkvæmt umsóknum er áætlaður heildarkostnaður þeirra verkefna 1.350 milljónir og heildar-

upphæð umsókna er um 430 milljónir eða tæplega þriðjungur af áætluðum kostnaði. Alls hefur 

verið úthlutað 469 styrkjum og til þess veitt 147,9 milljónum króna.

Nýir vaxtarsprotar árið 2011

Ný braut í kvikmyndagerð
January 21 at 2:32pm · 

Laugardaginn 14. janúar lagði mennta- og menningarmálaráðherra, Katrín Jakobsdóttir, lykkju 

á leið sína á Vínartónleika Karlakórsins Heimis og heimsótti Kvikmyndafjelagið Skottu og 

Hátæknimenntasetur FNV. Hún kynnti sér aðstöðu til náms í kvikmyndagerð og aðstöðu til 

verknáms við skólann. 

Kvikmyndanám við FNV er í nánu samstarfi við Kvikmyndafjelagið Skottu, sem leggur til 

kennara aðstöðu og tækjabúnað til kvikmyndanámsins. Ráðherra var sýnd stuttmynd sem 

nemendur gerðu og vann til fyrstu verðlauna á kvikmyndahátíðinni Stullanum á Akureyri í 

haust. Þess má geta að önnur verðlaun á hátíðinni féllu einnig í skaut nemenda í kvikmynda-

gerð við skólann.

Kvikmyndasmiðju komið á fót í Skagafirði
Tíminn | 09.03.2011 | Ritstjórn

Vinnumálastofnun Norðurlands vestra hefur gert samkomulag við Skottu kvikmyndafjelag um 

að koma á fót Kvikmyndasmiðju í Skagafirði fyrir atvinnuleitendur. 

Hugmyndin er að bjóða atvinnuleitendum upp á tækifæri til að kynnast kvikmyndagerð frá 

hinum ýmsu sjónarhornum.

Skotta Kvikmyndafjelag var stofnað árið 2004 af framleiðandanum Árna Gunnarsyni og er 

staðsett á Sauðárkróki og hefur framleitt og komið að hinum ýmsu kvikmyndaverkum.

Kvikmyndasmiðjan mun standa yfir í 2 mánuði og á þeim tíma munu þátttakendur fá að kynnast

mismunandi aðferðum í kvikmyndagerð og fá tækifæri til að vinna að gerð kvikmyndar frá 

upphafi hennar til enda. Í lokin er áætlað að hópurinn hafi lokið við gerð á einni stuttmynd og 

öðlast þekkingu á þeirri tækni og aðferðum sem notuð er við stuttmyndagerð.

Mikilvægi skapandi greina hefur verið töluvert í umræðunni að undanförnu og hefur Vinnumála-

stofnun sett þetta verkefni af stað til þess m.a. að vekja athygli atvinnuleitenda á þeim mögu-

leikum sem í þeim geta falist.

Vinnumarkaðsráð Vinnumálastofnunar Norðurlands vestra kostar verkefnið, en Farskólinn - 

miðstöð símenntunar á Norðurlandi vestra, sér um skipulag í samstarfi við Árna Gunnarsson 

eiganda Skottu.

Áhugasamir atvinnuleitendur á Norðurlandi vestra eru hvattir til að hafa samband við Vinnumála-

stofnun til að skrá sig í Kvikmyndasmiðjuna. Skráning fer fram með því að senda póst á 

nordurland.vestra@vmst.is. Vinsamlega takið fram nafn, kennitölu, heimilisfang og símanúmer, 

en einnig er gott en ekki nauðsynlegt að senda ferilskrá með í viðhengi.

Heimild: www.feykir.is

Gestastofa sútarans opnar hagleikssmiðju á Sauðárkróki
9.6.2011

Fræðsla um sögu og þróun handverks á Íslandi

Föstudaginn 10. júní verður formlega opnuð önnur hagleikssmiðjan á Íslandi en fyrir er 

smiðjan Arfleifð á Djúpavogi. Nýja smiðjan verður staðsett á Sauðárkróki í einu sútunar-

verksmiðjunni í Evrópu sem framleiðir leður úr fiskroði. Hagleikssmiðja er alþjóðlegt verkefni á 

sviði handverks sem Nýsköpunarmiðstöð Íslands tekur virkan þátt í þar sem gestum býðst að 

fræðast um sögu handverksins og þróun, hitta fólkið á bak við vörurnar og kynnast hönnun-

inni og framleiðsluferlinu í heild.

Hagleikssmiðjan er sett upp að kanadískri fyrirmynd, en svokölluð Économusée eða Econo-

museeum eru rekin víða um Kanada til að varðveita handverk, aðferðir og þekkingu. Í sam-

starfi við önnur Evrópuríki er unnið að hagleikssmiðjum í Norður-Evrópu þar sem gestum gefst 

færi á að kynnast hefðum og siðum heimamanna sem sýna þá möguleika sem felast í hand-

verkinu og þeim aðferðum sem nýttar eru. Á Íslandi er það Nýsköpunarmiðstöð Íslands sem 

hefur umsjón með hagleikssmiðju verkefninu en hér er um að ræða aðra hagleikssmiðjuna 

sem opnar á Íslandi. Sú fyrsta var Arfleifð á Djúpavogi sem opnaði síðasta sumar og rekin er 

af hönnuðinum Ágústu Margréti Arnardóttur og fjölskyldu hennar. Arfleifð sérhæfir sig í hönnun

og framleiðslu á töskum, fylgihlutum og fatnaði þar sem hver hlutur er vandlega hannaður út 

frá náttúrulegu lagi hráefnisins, fagurlegu útliti og þægilegu notagildi. 

Gestastofa sútarans er staðsett á Sauðárkróki í einu sútunarverksmiðjunni í Evrópu sem fram-

leiðir leður úr fiskroði. Samdráttur í sauðfjárbúskap um 1990 varð til þess að mokkaframleiðsla 

minnkaði gríðarlega og var Loðskinn ehf eina skinnaverkunin sem enn var með starfsemi. 

Til að halda skinnaverkun á landinu gangandi var horft til nýrra íslenskra hráefna og var því 

Sjávarleður á Sauðárkróki, dótturfyrirtæki Loðskinns, stofnað og er Sjávarleður nú eina sútunar-

verkun landsins. Með gestastofunni er ferðamönnum og almenningi opnaður aðgangur að 

sútunarverksmiðju og afurðum hennar á óvenjulegan hátt. Boðið er upp á skemmtilega skoð-

unarferð um verksmiðjuna þar sem fylgst er með hvernig roð er sútað svo úr verður úrvals 

fiskleður. Í verslun gestastofunnar gefst tækifæri til kaupa hönnun og handverk í nálægð við 

sjálfa uppsprettu hráefnisins. Fiskleður hefur heillað hönnuði heimsþekktra vörumerkja eins og 

Prada, Dior og Nike. 

Gestastofa sútarans verður staðsett að Borgarmýri 55 á Sauðárkróki og opnar hún formlega 

kl. 16:00 n.k. föstudag. Gestastofan verður frá og með þeim degi opin frá kl. 10:00 - 17:00 alla 

virka daga og frá kl. 11:00 - 15:00 á laugardögum. Skoðunarferðir sútarans um verksmiðjuna 

eru alla virka daga kl. 14:00 eða eftir samkomulagi. Allir áhugasamir eru hvattir til að koma í 

heimsókn og njóta þess að kynnast fallegri íslenski hönnun og fá að fylgjast með öllu ferlinu. 

www.impra.is 

Sigríður Káradóttir flytur ávarp við opnun hagleikssmiðjunnar

Glæsilegt Kántrýsetur opnað á Skagaströnd
Fjölmenni var við opnun Kántrýseturs í Kántrýbæ síðasta laugardag, 11. júní og var mikið um 

dýrðir. Á Kántrýsetrinu er sýning þar sem hægt er að finna mikinn fróðleik um lífshlaup og feril 

Hallbjörns Hjartarsonar og kántrýtónlist á Íslandi.

Leikmynda- og sýningahönnuðurinn Björn Björnsson setti upp sýninguna í samstarfi við rekstrar-

aðila Kántrýbæjar, þau Svenný Hallbjörnsdóttur og Gunnar Halldórsson. 

Í þakkarávarpi sínu sagði Hallbjörn, sem nýlega átti 76 ára afmæli, að sig hefði ekki órað fyrir 

að hann ætti eftir að upplifa þann draum sinn að sjá safn eða sýningu sem þessa verða að 

veruleika. Hann sagðist vera snortinn og hræður yfir þeim heiðri sem sem sér væri sýndur

með sýningunni og þakkaði öllu því góða fólki sem gert hefði þetta mögulegt. Jafnframt 

sagðist hann vona að sýningin á setrinu yrði fólki til ánægju og gleði og ungum sem öldnum 

hvatning til átaka á listasviðinu – ekki síst í kántrýtónlistinni.

Að loknum ávörpum og stuttum tónleikum, þar sem þau Björgvin Halldórsson, Selma Björns-

dóttir og Heiða Ólafsdóttir fluttu uppáhaldslögin sín eftir Hallbjörn við undirleik hljómsveitar 

undir stjórn Magnúsar Kjartanssonar, klippti síðan Hallbjörn á borða og opnaði þar með 

Kántrýsetrið formlega. 

Um kvöldið þegar gestir höfðu haft tækifæri til að skoða sýninguna, sem er mjög umfangs-

mikil og er á öllum veggjum Kántrýbæjar á báðum hæðum, voru síðan tónleikar með fyrr-

greindum listmönnum. 

Ólafur Bernódusson, frétt úr Morgunblaðinu 15. júní 2011.

Kántrýkóngurinn klippir á borða við opnun Kántrýseturs

Búið að opna Spákonuhof á Skagaströnd
Menningarfélagið Spákonuarfur á Skagaströnd opnaði 30. júní 2011 Spákonuhof sem hefur 

verið í uppbyggingu frá því árið áður. 

Spákonuhofið hýsir sýningu sem tileinkuð er Þórdísi spákonu en hún var fyrsti nafngreindi 

landnámsmaðurinn á Skagaströnd. Hennar er minnst m.a. með afsteypu af sögupersónunni 

sem stendur við hús sitt, refli sem segir sögu Þórdísar auk annarra leikmuna sem tengjast 

sögu hennar. 

Með leikmunum og texta er einnig reynt að varpa ljósi á ýmsar spáaðferðir. Börn geta átt 

góðar stundir með sögupúsluspilum og fleiru.

Á tjaldi má m.a. sjá upptöku af leiksýningunni Þórdís spákona sem Spákonuarfur setti á svið 

árið 2008. Síðast en ekki síst eru fjórir spáklefar sem hver og einn er innréttaður á sinn hátt. 

Þar má fá spár, hvort sem um er að ræða hefðbundna spilaspá, tarrotspilaspá, bollaspá, lófa-

lestur eða að láta kasta rúnum fyrir sig.

Í fremra rýminu er sögu hússins sýndur sómi m.a. með gömlum ljósmyndum en húsið var 

samkomuhús bæjarbúa á árunum 1946-1969. Þar er einnig sölusýning á teikningum Guð-

brands Ægis Ásbjörnssonar sem allar tengjast sögu Þórdísar spákonu. Margs konar handverk 

er einnig til sölu.

Feykir 4. júlí 2011.

Vatnsdæla á refli 
Fyrsta sporið verður tekið á opnun refilsins 16. júlí nk. klukkan 12:00 í Íþróttahúsinu á Blönduósi.

Undanfarin tvö ár hefur verið unnið markvisst að því að endurvekja Vatnsdæla sögu á nýjan 

hátt með því að segja söguna, á refli í líkingu við Bayeux refilinn sem saumaður var á 11. öld. 

Refillinn verður rúmlega 45 m á lengd. Hann er úr hör en allt útsaumsgarn í hann er úr sér-

valdri íslenskri lambsull. 

Bandið var spunnið og litað í Ístex. Nemendur 

hönnunar- og grafíkdeildar Listaháskóla Íslands 

hönnuðu teikningarnar, undir stjórn Kristínar 

Rögnu Gunnarsdóttur listamanns og kennara.

Hugmyndina að verkefninu á Jóhanna E. Pálmadóttir á Akri og hefur hún, ásamt Landnámi 

Ingimundar gamla og Textílsetri Íslands, staðið að undirbúningi þess.

Markmiðið er að endurvekja og kenna refilsaum sem er talinn séríslenskur útsaumur. Fólki 

verður gefinn kostur á að setja spor sín í refilinn, námskeið verða haldin og þannig er verkefn-

inu ætlað að efla menningartengda ferðaþjónustu í héraðinu. Hugsunin er að sem flestir taki 

þátt í verkefninu með því að setja spor sitt í söguna okkar. Skemmtilegt er til þess að hugsa 

að allir Húnvetningar settu spor sitt í refilinn og flyttu þannig okkar gömlu sögu, Vatnsdælu, 

inn í framtíðina.

www.huni.is

Nýtt húsnæði Selaseturs Íslands

Flutningur safns Selaseturs Íslands í nýtt og betra húsnæði
Selasetrið hefur flutt safn Selaseturs Íslands í nýtt og glæsilegt sýningarými sem er staðsett í 

húsnæði Kaupfélags Vestur Húnvetninga (KVH) niður við Hvammstangahöfn. Sýninguna hann-

aði Steinþór Sigurðsson leikmyndahönnuður ásamt Pétri Jónssyni. Í sama húsnæði er einnig 

ný rannsóknaraðstaða sem er nýtt við líffræðilegar rannsóknir á sel.

Selasetrinu gefst tækifæri til að sýna betur þá muni sem safnið hefur til sýninga. Hið nýja hús-

næði er bylting fyrir Selasetrið í því að taka á móti hópum af ferðamönnum/gestum og nú 

getur setrið betur sinnt fræðslu og kynningu.

Safn Selasetursins er eina selasafnið á Íslandi og það leggur metnað sinn í það að varðveita 

sögu og menningu tengda selveiðum, nýtingu þeirra og gildi þeirra í sögum til forna. 

Markmiðið með þessu nýja safni er að gera safnið eftirminnilegra fyrir þau mörg þúsund gesti 

sem það sækja á hverju ári, ásamt því að auka þann fjölda ferðamanna sem heimsækja safnið.

Við erum með sér sér deild um selveiðar og hægt er að fylgjast með rannsóknarmönnum að 

störfum í gegnum gler inni á rannsóknarstofuna svo eitthvað sé nefnt. 

www.selasetur.is  

Eyvindarstofa opnuð formlega á laugardaginn, 8. október 2011
Á baksíðu Morgunblaðsins í dag er fjallað um Eyvindarstofu á Blönduósi sem er á efri hæð 

veitingastaðarins Pottsins við Norðurlandsveg. Formleg opnun Eyvindarstofu fer fram á 

laugardaginn en hluti hennar var opnaður 4. júlí í sumar. Í Eyvindarstofu hefur m.a. verið inn-

réttaður salur sem líkist helst helli að innan en þannig lifðu þau Eyvindur og Halla í sögunni 

um Fjalla-Eyvind.

Eigendur Pottsins eru þau Björn Þór Kristjánsson og Sandra Kaubriene og hafa þau lagt sig fram 

um að ná upp hálendis- og útilegumannastemmningu í Eyvindarstofu og tengdum veislusal.

„Þetta kom upphaflega til af því að ég rak ferðaþjónustu á Hveravöllum en þar voru heimkynni 

Eyvindar og Höllu um tíma. Við vorum að vinna að hugmynd um uppbyggingu gestastofu þar 

með aðkomu ríkisins. Það gekk hægt, og raunar er enn ekkert farið að gerast, svo ég ákvað 

að líta mér nær,“ segir Björn Þór Kristjánsson í samtali við Morgunblaðið.

Þar kemur einnig fram að matur sé borinn fram á diskum og skálum sem gerð séu í stíl hand-

verks Eyvindar, að vísu ekki úr tágum heldur leir, en Fjalla-Eyvindur var rómaður fyrir hagleik 

sinn. Matseðillinn er líka óvenjulegur og tekur mið af sömu hugsun. Aðalrétturinn er léttsalt-

aður lambaskanki. Hrár silungur er settur út í súpuna. Eftirrétturinn er rúgbrauðskaka með 

rjómaís og rabarbaragraut. Allt eru þetta þjóðlegir réttir sem Eyvindur og Halla gætu hafa lifað 

á í heimkynnum sínum á hálendinu. Silung hafa þau sótt í vötnin og soðið brauð í hverum. Að 

vísu eru lömbin keypt af bændum en ekki tekin ófrjálsri hendi úr sumarhögum. Þá tekur veitinga-

maðurinn fram að annar matur sé í boði fyrir þá sem ekki vilja útilegumannafæði.

„Við viljum geta sinnt hópum sem nú fara í gegnum Blönduós, veitt þeim sérstaka upplifun. 

Einnig getum við nýtt aðstöðuna fyrir fundi og boðið hana fyrir hvataferðir,“ segir Björn Þór um 

markmiðið með framtakinu. 

www.huni.is 

Leiklistarhátíðin Þjóðleikur haldin á Norðurlandi í fyrsta sinn 1.-3. apríl í 
Listagilinu á Akureyri
feykir.is | Skagafjörður, Vestur-Húnavatnssýsla | 17.2.11 | 8:21

Fyrstu helgina í apríl verður leiklistarhátíðin Þjóðleikur haldin í fyrsta sinn á Norðurlandi. Lista-

gilið á Akureyri varð fyrir valinu sem frábær staðsetning til að leiða saman ungt fólk í sviðslist-

um og almenning á Norðurlandi. Krakkar frá Blönduósi, Skagaströnd og Sauðárkróki eru 

meðal þátttakenda.

Í Listagilinu munu Norðlendingar og gestir þeirra eiga von á sannkölluðu veisluhlaðborði 

sviðslista þar sem 9 leikhópar ungmenna af öllu Norðurlandi stíga á stokk með þrjú ný leikverk 

eftir upprennandi íslensk leikskáld, þau Jón Atla Jónasson, Kristínu Ómarsdóttur, Brynhildi 

Guðjónsdóttir og Ólaf Egil Egilsson en þau síðastnefndu skrifuðu eitt verk í sameiningu.

Hátíðin verður fyrstu helgina í apríl, frá föstudeginum 1. til sunnudagsins 3. apríl. Þjóðleikur á 

Norðurlandi er samstarfsverkefni Þjóðleikhússins og fjölda aðila á Norðurlandi með stuðningi 

sveitarfélaga og fyrirtækja á svæðinu. Þátttakendur eru á aldrinum 13-20 ára og koma frá 

Blönduósi, Skagaströnd, Sauðárkróki, Fjallabyggð, Akureyri, Eyjafjarðarsveit, Húsavík, Öxar-

firði og Langanesbyggð.

palli@feykir.is

Húsfyllir á fyrstu tónleikum Sóldísar
feykir.is | Austur-Húnavatnssýsla, Listir og menning, Skagafjörður | 21.2.11 | 12:07

Hinn nýstofnaði kvennakór Sóldís í Skagafirði hélt sína fyrstu tónleika í Menningarhúsinu Mið-

garði í gær á konudaginn að viðstöddu fjölmenni. Glæsilegur kór sem á framtíðina fyrir sér.

Dagskráin hófst á því að þær Sigurlaug Maronsdóttir, Íris Lúðvíksdóttir og Drífa Árnadóttir 

sögðu frá tilurð kórsins, undirbúning og stofnun hans og fyrstu skrefum. Kom það fram í kynn-

ingunni að Drífa stendur sannarlega undir nafni því hún var sú sem dreif þetta allt áfram frá því 

hún fékk hugmyndina að stofnun kórsins og henni sérstaklega þakkað fyrir það.

Söngskráin samanstóð af 16 lögum sem ættuð eru víða að og gestir hrifust af söng kórsins 

sem sungu á ýmsum tungumálum því fyrir utan íslensku var sungið á ensku, frönsku og swa-

hili sem m.a. er opinbert tungumál í Kenýa.

Stjórnandi kórsins, Sólveig Einarsdóttir, hefur náð á undra stuttum tíma að virkja þessar 40 

konur sem bæði koma úr Skagafirði og Húnavatnssýslu og skapað skemmtilegan kór sem á 

mikla framtíð fyrir sér. Undirleikari kórsins er Rögnvaldur Valbergsson sem einnig útsetti lög 

fyrir kórinn. 

palli@feykir.is

Samstarf

Menningarfulltrúar landshlutanna
Mikið samstarf er milli menningarfulltrúa landshlutanna, bæði hittast þeir reglulega og hafa 

mikil síma- og tölvupóstsamskipti sín á milli.

Á árinu 2011 hittust menningarfulltrúarnir í Reykjanesbæ og Reykjavík dagana 31. janúar og 

1. febrúar og svo aftur á Skagaströnd 9. og 10. júní. 

Þá fóru 6 af 7 fulltrúunum saman á ráðstefnu um strandmenningu til Kanada 12.-15. október. 

Þar kynntu þeir líka starfsemi menningarráðanna á Íslandi fyrir öðrum ráðstefnugestum sem 

voru um 140 talsins.

Formenn menningarráðanna
Í tengslum við janúarfund menningarfulltrúanna hittust formenn menningarráða landshlutanna 

í Reykjavík 1. febrúar og ræddu þar sameiginleg málefni. 

Styrkhafar
Samstarf við styrkhafa hefur gengið vel, fylgst er með þeim verkefnum sem fengið hafa styrk 

og styrkhöfum lagt lið hafi þeir óskað þess. Þá hefur menningarfulltrúi kappkostað að sækja 

þá viðburði sem styrktir eru.

Fjármál
Í fylgiriti með þessari ársskýrslu eru endurskoðaðir reikningar menningarráðs fyrir árið 2011. 

Þar kemur fram að aðhalds er gætt í rekstri, rekstrarkostnaðurinn er tæpar 10 milljónir sem er 

lægri upphæð en undanfarin ár. 

Í Duus húsi í Reykjanesbæ. F.v. Jón, Ingibergur, Elísabet, Dorothee, Ragnheiður Jóna, Björk og Signý

Mat á árangri
Árið 2011 var á margan hátt óvenju viðburðaríkt, eins og sjá má í kaflanum hér að ofan um 

nýja vaxtarsprota. Mikil áhersla hefur á undanförnum árum verið lögð á að varðveita menn-

ingu heimamanna og koma henni á framfæri. Er þar bæði um að ræða þjóðlegan fróðleik og 

verkmenningu. 

Í Spákonuhofi er sögu heimamanna gerð skil en einnig boðið upp á gamlar og nýjar spádóms-

aðferðir. Í Eyvindarstofu og Eyvindarhelli er saga útilegumannanna, Eyvindar og  Höllu, uppi á 

borðum og kántrýmenningin fær sinn sess í Kántrýsetrinu. Selasetrið geymir fróðleik um allt 

sem viðkemur selum og nýtingu þeirra en þar fara einnig selarannsóknir fram sem er ánægju-

leg blanda. Hagleikssmiðjan sýnir sögu skinnaverkunar á Íslandi og í Sögusetri íslenska hests-

ins er þeirri merku skepnu gerð góð skil.

Með Vatnsdælu á refli er verið að viðhalda fornum vinnubrögðum og koma um leið sögu land-

ans á framfæri. Fornverkaskólinn kennir nútímamanninum öll handbrögð hvað varðar gamla 

byggingararfleifð, um leið og gamall torfbær er endurbyggður með þeim aðferðum. 

Leiklistin hefur átt nokkuð undir högg að sækja á svæðinu en með Þjóðleik, samstarfsverkefni 

Þjóðleikhússins og heimamanna fyrir ungmenni 13-20 ára, er verið að ala upp nýja kynslóð 

sem vonandi tekur við sprotanum af þeim eldri.

Tónlistin hefur lengi átt ríkan sess á Norðurlandi vestra. Hér er fjölbreytt kórastarf og marg-

vísleg gróska á því sviði. Aðrar tegundir tónlistar eru einnig áberandi, popphljómsveitir, óperu-

starf og margs konar önnur klassísk tónlist. Tónlistarhátíðin Gæran er einnig að festa sig í 

sessi sem alvöru rokkhátíð og þar hefur margur heimamaðurinn stigið sín fyrstu skref.  

Þá hefur margvísleg útgáfa tónlistar margfaldast.

Með stofnun og starfi Skottu kvikmyndafjelags hefur heimildamyndagerð blómstrað og þá 

hefur námsbraut í kvikmyndagerð tekið til starfa í Fjölbrautaskóla Norðurlands vestra.

Söfn og setur á Norðurlandi vestra stóðu fyrir Sögulegri safnahelgi síðastliðið haust þar sem 

gestum og gangandi var boðið upp á margvíslega skemmtun. 

Í varðveislu menningararfsins má heldur ekki gleyma Byggðasafni Skagfirðinga sem með 

ótrúlega fjölbreyttri starfsemi sinnir þeim þætti aðdáunarlega vel.

Bókaútgáfu hefur einnig vaxið fiskur um hrygg og þar má helst nefna útgáfu Byggðasögu 

Skagafjarðar og Töfrakonur en þær standa m.a. fyrir útgáfu á frumsömdu efni heimamanna.

Þannig mætti lengi halda áfram að nefna þá jákvæðu þætti sem eru í menningarlífi Norður-

lands vestra. 

Nánast öll þessi menningarstarfsemi hefur annað hvort skapað ný störf eða styrkt verulega 

þau sem fyrir eru. Atvinnusköpunin er því töluverð þó erfitt sé að telja nákvæmlega þau störf 

sem skapast hafa.

Lokaorð
Fyrsta ár nýs menningarsamnings er nú að baki. Segja má að öll framkvæmd hans hafi gengið 

snurðulaust og í heild virðist vera almenn ánægja með þetta fyrirkomulag. 

Menningarlíf á Norðurlandi vestra er í heild fjölbreytt og lifandi og hefur styrkst verulega með 

þeim menningarsamningum sem verið hafa í gildi frá árinu 2007. Áræði hefur aukist og fleiri 

„viðburðir“ en áður. 

Þrátt fyrir mikla sjálfboðavinnu, sem óhjákvæmilega er og verður, þá hefur þó tekist með þess-

um fjármunum að skapa allmörg ný atvinnutækifæri og styrkja þau sem fyrir eru á þessu sviði.

Menningarráð harmar hins vegar lækkun framlaga ríkisins til samningsins sem hefur orðið æ 

meiri með hverju árinu. Þá telur ráðið núverandi skiptireglu fjármagnsins milli landshluta lítt 

rökstudda og sjálfri sér ósamkvæma enda unnin einhliða af ráðuneytinu.

Ýmsar hugmyndir eru uppi um sameiningu menningarsamningsins við aðra samninga, m.a. 

vaxtarsamninga. Menningarráð varar við þeirri stefnu og telur að með því sé verið að útþynna 

markmið þessa samnings sem almenn ánægja hefur verið með um allt land. Auk þess eykur 

það hættu á enn minni framlögum til menningarmála.

Menningarráð Norðurlands vestra þakkar styrkhöfum sitt framlag til menningarmála og sveitar-

félögum og ríkinu fyrir fjárframlög. Gott samstarf hefur verið við alla þessa aðila og fyrir það 

ber líka að þakka.

Tólf og hálf milljón í menningarstyrki
Fyrri úthlutun verkefnastyrkja Menningarráðs Norðurlands vestra, fyrir árið 2011, fór fram í 

Heimilisiðnaðarsafninu á Blönduósi þriðjudaginn 3. maí. Alls fengu 50 aðilar styrki samtals 

að upphæð 12,5 milljónir. Hæstu styrkirnir námu einni milljón en þeir lægstu voru 50 þúsund 

krónur.

Að þessu sinni eru þrír þættir sem skera sig úr við úthlutunina en það eru styrkir til menningar-

tengdrar ferðaþjónustu, bókmennta og tónlistar. Eftirtaldir aðilar fengu styrki:

1.000.000 kr. Byggðasaga Skagafjarðar 

  Byggðasaga Skagafjarðar 6. bindi (bókaútgáfa)

1.000.000 kr. Laxasetur Íslands

  Hönnun og uppsetning sýningar

1.000.000 kr.  Útsaumur í sveitinni

  Vatnsdæla á refli

750.000 kr. Skotta kvikmyndafjelag ehf.

  Tvö verkefni: Lífið – á sjó. Þáttaröð nr. 2 og Stuttmynda- og margmiðlunar-

  námskeið

550.000 kr. Byggðasafn	Skagfirðinga

  Þrjú verkefni: Hannyrðakonur af Svaðastaðaætt (bókaútgáfa), Miðalda-

  kirkjur 1000-1300 (útgáfa), Framúrskarandi fólk (sýning)

500.000 kr. Selasetur Íslands

  Uppsetning sýningar í nýju húsnæði

500.000 kr. Blöndubyggð ehf.

  Eyvindarstofa á Blönduósi – uppsetning sýningar

500.000 kr. Raggmann ehf.

  Tónlistarhátíðin Gæran 2011 

400.000 kr. Bændasjóður Bólstaðarhlíðarhrepps

  Ábúendatal Bólstaðarhlíðarhrepps 1703-2003 (ritun)

300.000 kr.  Hafíssetrið f.h. samstarfshóps safna og setra í Húnavatnssýslum

  Söguleg safnahelgi innan verkefnisins, Huggulegt haust 2011 

300.000 kr.  Undirbúningshópur um gerð kvikmyndar 

  Gerð kvikmyndar um menningu, sögustaði og náttúru í Húnavatnssýslu  

300.000 kr. Dægurlagakeppni á Sauðárkróki

  Dægurlagakeppni í Sæluviku 2011

250.000 kr. Ungmennasamband Vestur-Húnvetninga

  Útgáfa ársritsins Húna á 80 ára afmæli USVH

250.000 kr. Menningarfélagið Spákonuarfur

  Refill – Ævi Þórdísar spákonu í máli og myndum

250.000 kr. Sögusetur íslenska hestsins

  Fjölþætt sýning á Landsmóti hestamanna á Vindheimamelum 2011

250.000 kr. Leikfélag Sauðárkróks

  Gamanleikritið Svefnlausi brúðguminn (leiksýning)

250.000 kr.  Byggðasafn Húnvetninga og Strandamanna

  Fornt handverk og nýtt til eflingar atvinnustarfsemi

250.000 kr.  Söngskóli Alexöndru

  Upptaka og útgáfa á geisladisk, auk útgáfutónleika, með nemendum 

  Söngskólans.

250.000 kr. Þjóðleikur á Norðurlandi  

   Þjóðleikur á Norðurlandi (leiklistarhátíð ungs fólks) 

200.000 kr. Grettistak ses

  Víkingaleikir á Grettishátíð 2011 og námskeið fyrir unglinga

200.000 kr. Sönglög á Sæluviku

  Sönglög á Sæluviku (tónleikar)

200.000 kr. Barokksmiðja Hólastiftis

  Barokkhátíð á Hólum 2011

200.000 kr. Jónsmessunefnd Hofsósi

  Jónsmessuhátíð á Hofsósi 2011

200.000 kr. Blönduósbær

  Tvö verkefni: Sönglagakeppni barna og Kvöldvaka á Húnavöku 2011

150.000 kr. Alexandra Chernyshova

  Ekki skamma mig, séra Tumi (bl. dagskrá)

150.000 kr. Félag	myndlistarfólks	í	Skagafirði

  Litbrigði samfélags (myndlistarsýning) 

150.000 kr. Tónlistarskóli Skagafjarðar

  Einu sinni var – tónleikar með lögum af vísnaplötu Gunnars Þórðarsonar   

100.000 kr. Stefanía Hjördís Leifsdóttir

  Það er líf í Hrútadal. Málþing til heiðurs Guðrúnu frá Lundi o.fl.

100.000 kr. Sigríður Hjaltadóttir

  Með huga og hamri Jakobs H Líndals - málþing

100.000 kr. Sveitarfélagið Skagafjörður og Aura – menningarstjórnun og ráðgjöf

  Skapandi smiðjur í rit- og tónlist fyrir börn í sveitum Skagafjarðar

100.000 kr. Gunnar Rögnvaldsson

  Sögur úr sveitinni (bl. dagskrá)

100.000 kr. Gísli Þór Ólafsson

  Næturgárun (geisladiskur)

100.000 kr. Benedikt	Sigurðsson	-	Lafleur

  Virkjum andann (bl. dagskrá)

100.000 kr. Ríkíní, félag um forna tónlist

  Þriðja þing Ríkíní á Hólum í Hjaltadal 2011

100.000 kr.  Reiðhöllin Svaðastaðir

  Sýning gamalla vinnsluaðferða í landbúnaði á Sveitasælu 2011

100.000 kr.  Andrea Rose Cheatham Kasper

  Peninsula: An exploration of isolation (danslist)

100.000 kr. Multi Musica

  Terra Mater - útgáfutónleikar 

100.000 kr. Sönghópur	Félags	eldri	borgara	í	Skagafirði

  Söngskemmtun á degi aldraðra 

100.000 kr. Karlakórinn Lóuþrælar

  Vortónleikar 2011    

100.000 kr. Karlakórinn Heimir

  Tónleikar í Sæluviku 2011

100.000 kr. Samkórinn Björk og Karlakór Bólstaðarhlíðarhrepps

  Söngur um sumarmál (tónleikar)

100.000 kr. Kirkjukór Glaumbæjarprestakalls

  Með hækkandi sól (bl. dagskrá)

100.000 kr. Heimilisiðnaðarsafnið á Blönduósi

  Sumarsýning 2011

100.000 kr. Töfrakonur / Magic women ehf.

  Ævintýri tvíburanna e. Birgittu H. Halldórsdóttur (bókaútgáfa) 

100.000 kr. Pétur Jónsson

  Þjóðsagan um Hvítserk (bókaútgáfa)

100.000 kr. Á Sturlungaslóð

  Litabók fyrir börn um Sturlungatímann í Skagafirði (bókaútgáfa)

100.000 kr. Margrét Jóhannsdóttir

  Bókin um kindurnar okkar (bókaútgáfa)

100.000 kr. Landnám Ingimundar gamla

  Tvö verkefni: Myndlistarsýning Ingólfs Björgvinssonar og Tónleikar 

  Báru Grímsdóttur – á Þingeyrum sumarið 2011 

50.000 kr. Maddömurnar Sauðárkróki

  Sumarsýning 2011

50.000 kr. Ólafur Þ. Hallgrímsson

  Vorvaka í Húnaveri til minningar um Guðmund Halldórsson rithöfund 

  frá Bergsstöðum

Menningin lengi lifi
Síðari úthlutun verkefnastyrkja Menningarráðs Norðurlands vestra, fyrir árið 2011, fór fram 

í Selasetrinu á Hvammstanga fimmtudaginn 20. október. Alls fengu 33 aðilar styrki samtals 

að upphæð 9,0 milljónir. Hæstu styrkirnir námu einni milljón en þeir lægstu voru 100 þúsund 

krónur.

Að þessu sinni eru tveir þættir sem skera sig úr við úthlutunina en það eru styrkir til tónlistar 

og gerðar heimildamynda. Eftirtaldir aðilar fengu styrki:

1.000.000 kr. Kaupfélag Vestur-Húnvetninga 

  Bændur og býli í Húnaþingi vestra (heimildamynd)

1.000.000 kr. Skotta kvikmyndafjelag ehf.

  Óskasteinn – með vonina að vopni (heimildamynd)

500.000 kr. Vinir Kvennaskólans á Blönduósi

  Minjastofa Kvennaskólans á Blönduósi (sýning)

500.000 kr. Háskólinn á Hólum - Hólarannsóknin

  Björgunarrannsókn við Kolkuós í Skagafirði

500.000 kr.  Karlakórinn Heimir

  Vínartónleikar

300.000 kr. Selasetrið á Hvammstanga

  Hljóðleiðsögn fyrir Vatnsnes 

300.000 kr.  Rökkurkórinn	Skagafirði	

  Menningardagskrá starfsárið 2011-2012  

300.000 kr. Söngskóli Alexöndru

  Tónleikaröð Stúlknakórs Söngskóla Alexöndru

300.000 kr. Fornverkaskólinn

  Varðveisla menningararfs (námskeið)

300.000 kr. Leikfélag Sauðárkróks

  Allt í plati (leiksýning)

300.000 kr. Töfrakonur / Magic Women ehf.

  Tvö verkefni: Í nýjum heimi og Nokkur lauf að norðan II (bókaútgáfur)

300.000 kr. Hólaskóli

  Tvö verkefni: Guðbrandur Þorláksson Hólabiskup 1571-1627 (sýning) og 

  Fornleifar á Hólum í Hjaltadal (þýðing)

250.000 kr.  Byggðasafn	Skagfirðinga

  Lífsins blómasystur – Hannyrðakonur af Svaðastaðaætt (bókaútgáfa)

200.000 kr. Lafleur	slf.

  Frankfurtarbókamessa (markaðssetning)

200.000 kr. Sögufélag	Skagfirðinga

  Gerð stafrænnar nafnaskrár úr Skagfirskum æviskrám 

200.000 kr. Karlakór Bólstaðarhlíðarhrepps

  Ég skal vaka í nótt (tónleikar)

200.000 kr. Kirkjukór og sóknarnefnd Blönduóskirkju og Tónlistarskóli A-Hún.

  Söngur um sólstöður (tónleikar)

200.000 kr. Hljómsveitin Contalgen Funeral

  Tónleikaferð um Norðurland vestra 

200.000 kr. Sigurlaug Vordís Eysteinsdóttir

  Útgáfa geisladisksins Tímamót – Behind the Mountains

200.000 kr. Grundarhópurinn

  Listaflóð á vígaslóð (bl. menningardagskrá)

200.000 kr. Nemendafélag FNV

  Gauragangur e. Ólaf Hauk Símonarson (leiksýning)

200.000 kr. Sigríður Hjaltadóttir

  Með huga og hamri Jakobs H. Líndals (málþing)

150.000 kr. Textílsetur Íslands

  Markaðssetning á Vatnsdælu á refli og Textílsetri Íslands

150.000 kr. Byggðasafn Húnvetninga og Strandamanna

  Húsin fá andlit (sýning)

150.000 kr. Jóna Halldóra Tryggvadóttir f.h. fjölskyldu

  Maríudagar (listsýning)

150.000 kr. Heimilisiðnaðarsafnið á Blönduósi

  Stofutónleikar strengjakvartetts í Heimilisiðnaðarsafninu

150.000 kr.  Bardúsa, Ferðamálafélag V-Hún. og Grettistak

  Forn handbrögð - handverksnámskeið

100.000 kr.  Eysteinn G. Guðnason og Arnþór Gústavsson

  Falinn kvikmyndafjársjóður á Norðurlandi vestra

100.000 kr. Guðbjörg Guðmundsdóttir

  Hesturinn, ferðafélagi og fararskjóti (ljósmyndasýning)

100.000 kr. Sönghópur	Félags	eldri	borgara	í	Skagafirði

  Söngskemmtun á degi aldraðra 

100.000 kr. Kvennakórinn Sóldís

  Konudagstónleikar 19. febrúar 2012    

100.000 kr. Jón Þorsteinn Reynisson

  Einleikstónleikar á harmoniku

100.000 kr. Jóna Fanney Svavarsdóttir

  Söngurinn lengi lifi – fyrirlestur og masterklass

Starfsskýrsla Heilbrigðiseftirlits Norðurlands vestra 2011

Heilbrigðiseftirlit Norðurlands vestra var á árinu 2011 starfrækt á vegum sveitarfélaganna á 

Norðurlandi vestra frá og með Fjallabyggð í austri og vestur til Bæjarhrepps á Ströndum.  

Starfssvæði Heilbrigðiseftirlits Norðurlands vestra stækkaði í byrjun ársins og nær nú til Fjalla-

byggðar allrar og þar með Ólafsfjarðar. Það hefur verið áhugavert fyrir starfsmenn eftirlitsins 

að fá að kynnast fyrirtækjum á Ólafsfirði. Við eftirlit í Fjallabyggð hefur Heilbrigðiseftirlitið notið 

góðrar aðstoðar og vinnu frá umhverfisfulltrúa sveitarfélagsins Vals Þórs Hilmarssonar. 

Verkefni Heilbrigðiseftirlitsins voru með svipuðu sniði á árinu 2011 og á fyrri árum og undir 

yfirstjórn tveggja ráðuneyta, umhverfisráðuneytisins og sjávarútvegs- og landbúnaðar-

ráðuneytisins. 

Þeir þættir sem lúta yfirstjórn umhverfisráðuneytisins eru einkum á sviði umhverfismála, hollustu-

hátta og öryggismála. Sjávarútvegs- og landbúnaðarráðherra fer með yfirstjórn matvælaþátt-

arins. Tvær ríkisstofnanir hafa yfirumsjón með samræmingu heilbrigðiseftirlitsins og er það 

annars vegar Umhverfisstofnun (UST) sem heyrir undir umhverfisráðherra og hins vegar 

Matvælastofnun (MAST) sem heyrir undir sjávarútvegs- og landbúnaðarráðherra. Framan-

greint skipulag hefur verið við lýði frá árinu 2008 þegar matvælasvið Umhverfisstofnunar var 

sameinað með ýmsum öðrum stofnunum inn í Matvælastofnun. 

Á síðustu árum hefur það færst í aukana að umræddar stofnanir hafi ásælst verkefni sem 

heilbrigðiseftirlit sveitarfélagana hefur haft með höndum. Fyrir nokkru var matvælaeftirlit með 

mjólkurstöðvum flutt frá heilbrigðiseftirlitinu og til Matvælastofnunar. Engar málefnalegar

ástæður voru gefnar fyrir því að matvælaþáttur eftirlitsins var fluttur frá Heilbrigðiseftirliti 

Norðurlands vestra og er því nú sinnt úr öðru landshorni af eftirlitsmönnum MAST. Heibrigðis-

eftirlitið sinnir eftir sem áður eftirliti með mengun frá mjólkurstöðvum þannig að breytingarnar 

hafa leitt af sér að eftirlit með mjólkurstöðvum er margskiptara en áður. Það er ljóst að frá því 

að MAST tók við eftirlitinu hefur mjög dregið úr tíðni eftirlits. 

Umhverfisstofnun tilkynnti einhliða skömmu fyrir áramót að eftirliti sem Heilbrigðiseftirlit Norður-

lands vestra hefur haft með sorpurðunarstöðvum yrði framvegis sinnt af sérfræðingum 

sem kæmu alla leið úr Reykjavík. Enginn rökstuðningur fylgdi umræddri breytingu, en það 

hefur orðið gífurleg framþróun í úrgangsmálum á Norðurlandi vestra hvað varðar flokkun, 

endurvinnslu og urðun úrgangs. Nýr urðunarstaður, Stekkjarvík, sem er norðan Blönduóss 

var tekinn í gagnið í lok árs 2010. Urðunarstöðunum á Blönduósi og við Skagaströnd var í 

framhaldinu lokað. Mikil endurvinnsla og flokkun fer fram víða á Norðurlandi vestra. Lífrænn 

úrgangur er nýttur sem hráefni til kítósanframleiðslu og loðdýrafóðurs, en árið 2011 var 

sláturúrgangur enn urðaður á Sauðárkróki og á Hvammstanga, en lífrænt heimilissorp flutt til 

Akureyrar í moltugerð. Málaflokkurinn hefur því verið í mikilli framþróun og fátt ef nokkuð sem 

skýrir flutning eftirlitsverkefna frá sveitarfélögum til ríkisstofnana. Einna helst má geta sér til að 

ríkisstofnanirnar séu að bæta sér upp þrengri fjárhag í kjölfar niðurskurðar ríkisins með því að 

sækja sér aukin verkefni og tekjur.  

Ákvarðanir eru þá í höndum þeirra sem þekkja vel til staðbundinna aðstæðna í stað 

miðstýrðar ákvarðanatöku. Staðarþekking heilbrigðisnefnda sveitarfélaga nýtist við sveigjan-

lega og markvissari ákvarðanatöku í stað algerrar miðstýringar þeirra sem ekki eru öllum 

hnútum kunnugir.

Miðstýringin stríðir gegn inntaki Staðardagskrár 21 (Local Agenda 21) en rauði þráðurinn í stefn-

unni gengur út á að virkja almenning og nærsamfélagið til siðferðislegrar umhverfisvitundar 

og virkrar þátttöku í umhverfismálum. Bein ábyrgð á eftirliti og eftirfylgni heilbrigðisnefnda er 

því eina rökrétta leiðin út frá þeirri stefnumótun stjórnvalda sem unnið er út frá. Í stað þess að 

miða að því að toga verkefni frá heilbrigðisnefndunum þá væri nærtækara að Umhverfisstofnun

veitti aðstoð, aðhald og sérfræðiþekkingu við úrvinnslu flókinna verkefna.

Sigurjón Þórðarson situr í stjórn Samtaka heilbrigðiseftirlitssvæða, SHÍ, sem er málsvari og 

tengiliður heilbrigðiseftirlitssvæðanna í málum sem varða heilbrigðiseftirlit í landinu. SHÍ er 

m.a. í samskiptum við Samband íslenskra sveitarfélaga, ráðuneyti og stofnanir ríkisins s.s. 

Umhverfisstofnun og Matvælastofnun. SHÍ beitir sér fyrir samræmdum viðmiðum og vinnu-

brögðum heilbrigðiseftirlitssvæðanna t.d. er varðar gjaldskrár og gildistíma starfsleyfa. Heil-

brigðiseftirlitið tók þátt í könnun um öryggi og hreinlæti á sundstöðum og einnig um öryggis-

mál og aðbúnað á hjúkrunar- og dvalarheimilum. Afrakstur þessarar vinnu má sjá á vef 

Umhverfisstofnunar, www.ust.is.

Um árabil hefur það verið stefna stjórnvalda í orði að flytja verkefni frá ríki og til sveitarfélaga

þannig að ákvörðun um áherslur og skipulag þjónustu sé í nánu samstarfi og samvinnu við 

íbúa viðkomandi sveitarfélags. Stefnan hefur miðað við að skipan verkefna verði meira í 

líkingu við það sem gerist á öðrum Norðurlöndum.

Heilbrigðisnefnd
Í lögunum um hollustuhætti og mengunarvarnir, nr. 7/1998, er í 11. gr. ákvæði um heilbrigðis-

nefndir: „Landið skiptist í eftirlitssvæði og skal heilbrigðisnefnd, kosin eftir hverjar sveitarstjór-

narkosningar. Í hverri nefnd skulu eiga sæti fimm menn, kosnir af hlutaðeigandi sveitarstjórn-

um, þar af skal einn vera formaður ...“ Samtök atvinnurekenda og náttúruverndarnefndir 

sveitarfélaga á eftirlitssvæðinu eiga rétt á að tilnefna einn fulltrúa hver í nefndina til viðbótar. 

Árið 2011 voru haldnir átta stjórnarfundir. Á árinu voru samþykkt 96 starfsleyfi til fyrirtækja á 

Norðurlandi vestra sem er talsvert meiri fjöldi en á árinu 2010. 

Breytingar urðu á skipan fulltrúa Austur Húnvetninga í Heilbrigðisnefndinni en Valgerður 

Gísladóttir flutti úr héraðinu um mitt ár og tók varamaður hennar Halldór Ólafsson sæti hennar 

tímabundið í nefndinni. Nýr aðalfulltrúi Austur Húnvetninga Valgarður Hilmarsson tók sæti í 

nefndinni um haustið. Ekki urðu teljandi breytingar á starfsmannamálum Heilbrigðiseftirlitsins 

á árinu en hjá embættinu eru rúmar 2 stöður heilbrigðisfulltrúa og gegndu þeim Sigríður Hjalta-

dóttir og Steinunn Hjartardóttir í hlutastörfum og Sigurjón Þórðarson í fullu starfi. Valur Þór 

Hilmarsson hefur síðan tekið að sér verkefnavinnu í Fjallabyggð á vegum Heilbrigðiseftirlitsins.

Nefndina skipa:

Arnrún Halla Arnórsdóttir, Skagafirði, formaður.

Elín Þorsteinsdóttir, Fjallabyggð, meðstjórnandi.

Guðrún Helgadóttir, Skagafirði, varaformaður.

Ína Ársælsdóttir, Húnaþingi vestra, ritari.

Steinar Svavarsson, fulltrúi atvinnurekenda.

Valgarður Hilmarsson,vararitari, Blönduósi./Valgerður Gísladóttir, Blönduósi.

Rekstur Heilbrigðiseftirlitsins gekk þokkalega á árinu 2011 og var reksturinn réttu megin við 

strikið. Rekstrarafgangur á árinu 2011 var 713 þús. kr. og nam eigið fé um 580 þús. kr.

Hefðbundin verkefni Heilbrigðiseftirlitsins eru að stórum hluta í föstum skorðum sem felast 

m.a. í því að heimsækja starfsleyfisskylda starfsemi og halda skrá yfir fjölmarga þætti, einnig 

að taka sýni til þess að sannreyna að t.d. neysluvatn uppfylli kröfur reglugerða. Fyrir utan 

framangreinda þætti sem eru í föstum skorðum, koma inn á borð Heilbrigðiseftirlitsins fjölmörg 

verkefni, sem sum hver koma í ákveðnum bylgjum, sem stjórnast stundum af því sem efst er á 

baugi hverju sinni. 

Árið 2011 var ár muffinsmálsins í heilbrigðiseftirliti á landsvísu en mikil umræða spannst um 

það fortakslausa bann við að selja heimaunnin matvæli. Reglum sem eftirlitsaðilum bar skylda 

til að framfylgja heimila einungis sölu á matvælum frá fyrirtækjum sem hafa gilt starfsleyfi. 

Upphaf sumra þeirra mála sem rötuðu í fjölmiðla og sögðu frá afskiptum heilbrigðiseftirlitsins, 

mátti rekja til þess að atvinnurekendur sem stunduðu löglega starfsemi og greiddu alla skatta 



58

Mengun
Heilbrigðiseftirlitið veitir mengandi atvinnustarfsemi leyfi og setur fyrirtækjunum starfsleyfis-

skilyrði og mótar með því umgjörð um starfshætti. Í þessu ferli vegast á ýmis sjónarmið 

sem taka verður tillit til s.s. atvinnufrelsisákvæði annars vegar og sjónarmið umhverfisins og 

nágranna hins vegar. Það sem einn sér sem járnadrasl sér annar sem mikil verðmæti og sama 

á við nef manna að það sem einum finnst vera ýldulykt kann annar að greina sem indælan 

angur af skreið. 

Yfirleitt er þokkaleg sátt um þann starfsleyfisramma sem heilbrigðiseftirlitið setur fyrirtækjum 

og sömuleiðis er ríkur vilji hjá fyrirtækjum að halda sig innan rammans þó svo vissulega þurfi 

að ýta við hlutum. Útgáfa starfsleyfis eins fyrirtækis, Sláturhúss KVH, var kærð til Umhverfis-

ráðuneytisins. Frá sjónarhóli Heilbrigðiseftirlitsins er það hið besta mál að þeir sem eru ósáttir 

eða telja hættu á að gengið verði á hlut sinn, láti reyna á úrskurð æðra stjórnvalds við útgáfu 

starfsleyfis. Ekki kom til að ráðuneytið þyrfti að úrskurða í framangreindu máli, þar sem að í 

kjölfar kærunnar, voru álitamál skýrð og ákveðnum misskilningi eytt sem uppi var í málinu. 

Málalyktir voru þær að kæran var dregin til baka. 

Talsvert var kvartað yfir lykt af ýmsum toga m.a. ammóníaki, bensínlykt, lykt af rotnandi 

rækjuskel, lykt frá fiskþurrkun, og kjötreykingu. Sumum málum náðist að ljúka en önnur eru 

enn í vinnslu. Lyktarmál geta verið snúin m.a. vegna þess sem hér að framan er greint um 

mismunandi smekk og þol fólks. Ekki einfaldar það vinnu eftirlitsins að erfitt getur verið að 

setja einhvern metil á vonda lykt en hún er ekki mæld með góðu móti í kg eða metrum. Hætt 

er við að hún gjósi upp tímabundið og verði óþolandi, þegar verið er að vinna ákveðin verk t.d. 

og skyldur, fannst sem að heimavinnsla matvæla væri orðin heldur stórtæk.

Stjórnmálamenn blönduðu sér í umræðuna eins og oft áður um að greiða yrði leið fyrir sölu 

heimaunninna matvæla til neytenda. Gjarnan hefur í því sambandi verið talað um að aukin 

heimavinnsla matvæla sé einn af vaxtarsprotum dreifbýlisins sem muni m.a. styðja við bakið 

á ferðaþjónustu og gera hana fjölbreyttari. Stundum fylgdi með að hnjóðað væri í eftirlitið og 

látið að því liggja að eftirlitsiðnaðurinn væri að leggja stein í götu góðgerðarmála. Of oft var 

hlaupið yfir þá staðreynd að samviskusamir eftirlitsmenn væru að framfylgja þeim reglum sem 

stjórnmálamenn höfðu sett.

Umræðan var ekki ný á nálinni heldur hefur staðið yfir um árabil en þrátt fyrir mikil ræðuhöld 

og fyrirheit þá hafa ekki orðið teljandi breytingar á reglum eða leiðbeiningum sem snúa að því 

hvaða umgjörð eigi að setja um heimavinnslu matvæla og beint frá býli. Umræðan bar þann 

ávöxt að tvö frumvörp litu dagsins ljós á Alþingi sem opna á sölu á heimabakstri sem síðan á 

eftir að setja reglur um.

Heilbrigðisnefnd Norðurlands vestra hefur verið fylgjandi ákveðinni tilslökun þ.e. ef dreifing 

matvælanna verði takmörkuð við svæði og tímabil og að neytendur verði að fullu upplýstir um 

að um heimaunnin matvæli sé að ræða. Ef svo er, þá er vart um ríka almanna hagsmuni að 

ræða með því að banna algerlega sölu á heimaunnum matvælum, en í stað þess verði neyt-

andanum í sjálfsvald sett að taka áhættuna af því að kaupa og neyta matvælanna. 

tæma ílát sem geymt hafa rækjuhrat sem hitnað hefur í. Í ákveðnum vindáttum getur lykt sem 

öllu jafna væri þolandi orðið óþolandi.

Oft má ná miklum árangri með breyttum starfsháttum m.a. að tryggja ferskleika hráefnis og 

þrif áður en farið er í að bæta við mengunarvarnarbúnað s.s. með þvottakerfum og hækkun á 

skorsteini.  

Kvartanir berast af og til af því að framleiðsluúrgangur s.s. rækjuhrat eða brák frá ýmissi 

starfsemi berist út í viðtaka. Vissulega má bæta ástandið víða en ábyrgðin á aðfinnsluverðu 

ástandi getur verið skipt þar sem að fyrirtækin hleypa fráveituvatni út í fráveitukerfi sveitar-

félaga. Dæmi eru um að hreinsun fyrirtækja geti verið vel viðunandi en fráveituvatni sé enn 

veitt út á hafnarsvæði sem leiðir til þess að tiltölulega lítil mengun verður ólíðandi. 

Heilbrigðiseftirlitið tekur á tveggja ára fresti saman skýrslu um ástand fráveitumála og unnið 

er með að leiðarljósi að plaggið sé lifandi og þar sem saman safnað gögnum með aðstoð 

tæknimanna sveitarfélaga um ástand fráveitna á Norðurlandi vestra. Eitt af þeim verkefnum 

sem þarf að fara í eru rannsóknir á áhrifum mengunar fráveitu á viðtakann. Heilbrigðiseftirlitið 

fór í slíka rannsókn um síðustu aldamót, ásamt Heilbrigðiseftirliti Vestfjarða og Náttúrustofu 

Vestfjarða. Niðurstaða þeirrar vinnu var að neikvæð áhrif fráveitu frá minni sveitarfélögum við 

sjávarsíðuna á lífríkið, væru ekki teljandi. Niðurstöðurnar rannsóknarinnar hafa nýst sveitar-

félögunum.

Nú er tímabært að fara á ný í sambærilega rannsókn á Norðurlandi vestra sem taki mið af 

fyrri rannsókn og að hún verði einnig í samráði við tæknideildir sveitarfélaganna þannig að 

hægt verði að leita svara við spurningum sem geta nýst við hönnun og endurbætur núverandi 

fráveita. 

Rannsóknarniðurstöður sýna fyrir árið 2011

    Alls        Í lagi Ófullnægjandi

Neysluvatn   126        118  8

Baðvatn    10        9  1

Mjólk og mjólkurvörur   9        7    2

Frárennsli    17     Ekki metið

Matvælaeftirlit 
Umfang eftirlits með neysluvatni er umtalsvert hjá Heilbrigðiseftirlitinu enda eru vatnsveitur 

fjölmargar, sem þarf að fylgjast með og sömuleiðis er umtalsverð matvælaframleiðsla á Ólafs-

firði, Siglufirði, Sauðárkróki, Blönduósi og Hvammstanga sem krefst staðfestingar og vottunar 

á að vatnsveitur uppfylli skilyrði reglugerða og sömuleiðis erlendra kaupenda. 

Ástand matvælafyrirtækja er almennt gott og felst eftirlitið m.a. í því að halda uppi fræðslu 

fyrir starfsfólk og yfirfara innra eftirlit og að þrifaáætlun sé framfylgt. Á árinu 2011 voru haldnir 

nokkrir fræðslufundir inni í fyrirtækjum fyrir starfsfólk og er það mat Heilbrigðiseftirlitsins að 

fræðslan skili miklum árangri í að bæta öryggi og gæði matvæla. 

Eftirlit og sjáanleiki þess skiptir verulega miklu máli fyrir matvælaöryggi. Sama á ekki síður 

við um almenna fræðslu um meðferð matvæla og sömuleiðis um markvissa fræðslu til þeirra 

sem eru að hefja störf í matvælafyrirtækjum. Almenn menntun starfsfólks um áhættuþætti og 

viðurkennt gott verklag skiptir afar miklu máli til að auka gæði og öryggi matvæla. 

Víða í skólakerfinu er boðið upp á gott nám og sömuleiðis námskeið en engu að síður er 

það staðreynd að fólk getur hafið störf og starfað jafnvel sem yfirmenn um árabil í matvæla-

fyrirtækjum án þess að kunna skil á grunnþáttum sem snúa að öryggi matvæla.  

Efnavörueftirlit
Steinunn Hjartardóttir, heilbrigðisfulltrúi hefur haft umsjón með efnavörueftirlitinu á Norðurlandi 

vestra.  

Hún tók þátt í starfi efnavöruhóps UST og heilbrigðiseftirlita sveitarfélaga en starf hópsins var 

öflugt á árinu 2011. Á árinu var komið upp vefgátt fyrir efnavörueftirlit, efnanotkun könnuð á 

bílaþvottastöðvum og farið í efnavöruvettvangsferð í tvær verslanir og nú er í gangi könnun á 

merkingum efnavara í matvöruverslunum. 

Notkun á nýrri handbók um efnavörueftirlit 

hófst í vetur og hefur hún veitt heilbrigðis-

fulltrúum stuðning í starfi þeirra. Með 

samræmdu eftirliti er tryggt að jafnræði 

gildi á markaði. Afurð verkefnisins var 

handbók um efnavörueftirlit sem var gefin 

út á rafrænu formi í lok árs 2010 og vefgátt 

fyrir gagnaskil sem var tekin í notkun í 

febrúar 2011. 

Markmiðið með vefgáttinni var að búa 

til upplýsingaveitu um efnavörueftirlit og 

safna þar á einn stað upplýsingum um 

eftirlit með efnavörum á Íslandi. Þar skrá 

nú heilbrigðisfulltrúar og starfsfólk UST í 

efnavörueftirliti upplýsingar um niðurstöður 

efnavörueftirlits í gagnabanka, bæði úr reglubundnu eftirliti og í sérstökum átaksverkefnum. 

Vefgáttin er einnig lokaður samskiptavettvangur fyrir eftirlitsaðila og þar er hægt að nálgast 

upplýsingar um eftirlit frá öðrum HES-svæðum. Gagnabankinn nýtist síðan Umhverfisstofnun 

við að taka saman upplýsingar um eftirlit með efnavörum sem senda skal til ESA.

Hinn árlegi samnorræni fundur eftirlitsaðila með efnavörum fór fram í Stokkhólmi 5.-6. maí 

2011. Þátttakendur voru frá Danmörku, Finnlandi, Færeyjum, Íslandi, Noregi og Svíþjóð. Fjórir 

meðlimir efnavöruhóps tóku þátt, Árni Davíðsson (Kjós), Bergþóra Hlíðkvist Skúladóttir (UST), 

Níels B. Jónsson (UST) og Steinunn Hjartardóttir (HNV). Allir þátttakendur frá Íslandi voru með 

kynningu á fundinum; Níels um starf efnavöruhóps, Bergþóra um nýja vefgátt og eftirlitshand-

bók og Steinunn og Árni um túlkun á regluverkinu um merkingar á naglalakkseyði.

Steinunn Hjartardóttir (HNV), Níels B. Jónsson(UST) og Bergþóra Hlíðkvist Skúladóttir  (UST)

Hollustuháttaeftirlit
Undir hollustuháttaeftirlit fellur m.a. eftirlit með öryggismálum í skólum, athugun á ástandi 

íbúða vegna sveppagróðurs og raka, almenn þrif og sótthreinsun sundlaugavatns, fótaað-

gerða- og tannlæknastofa, ástand stofnana sem almenningur sækir þjónustu til og heilbrigðis-

stofnana.

Talsvert er um að fólk óski eftir skoðun á lélegum íbúðum og sömuleiðis fá ráð símleiðis um 

hvernig eigi að fást við sveppagróður í húsnæði. Ýmis mál geta blandast inn í húsaskoðanir 

önnur en heilsufarssjónarmið sem eru Heilbrigðiseftirlitinu óviðkomandi. Má þar nefna uppgjör 

á milli leigusala og leigjenda og úthlutun á íbúðum.    

Sigríður Hjaltadóttir heilbrigðisfulltrúi tók þátt í samræmingarstarfi á landsvísu með hollustu-

háttahópi á vegum heilbrigðiseftirlita sveitarfarfélaga og UST. Meðal verkefna á árinu 2011 var 

úttekt á sótthreinsun áhalda og tækja á heilbrigðisstofnunum, tannlæknastofum, snyrtistofum 

og tattústofum. Hópurinn tók einnig saman skýrslu um öryggismál aldraðra, en hana má finna 

á vef Umhverfisstofnunnar.

Sundlaugar
Á Norðurlandi vestra er fjöldi sundlauga, alls 16 sund- og baðstaðir. Heilbrigðiseftirlitið heim-

sækir þá alla reglulega, tekur út hreinlætismál, fer yfir innra eftirlit og veitir sömuleiðis starfs-

fólki fræðslu.  

Það er ljóst að miklu máli skiptir að starfsfólk sé vel heima og þjálfað í þeim mikilvægu störfum 

sem fylgja gæslu og umsjón með sundstöðum. Ný reglugerð tók gildi í upphafi árs 2011 sem 

lagði auknar kröfur á þá sem reka sundstaði. Reglugerðin jók kröfur um merkingar, mönnun,

þjálfun og fræðslu um hreinlætis- og hollustuháttamál á sundstöðum og hækkaði aldurs-

mörk barna sem geta sótt sundlaugar án þess að vera í fylgd með forráðamönnum. Nýja 

reglugerðin hefur gert kröfur um að a.m.k. tveir starfsmenn séu á vakt í einu í sundlaugum

og hefur ákveðið verið mjög íþyngjandi fyrir litlar laugar þar sem sundlaugargestir eru fáir. Sótt 

hefur verið um undanþágu frá ákvæðinu til umhverfisráðuneytisins frá því að reglugerðin tók 

gildi. Ef til vill má setja meiri sveigjanleika í reglugerðina og gera þannig minni sundstöðum 

keift að hafa einungis einn á vakt en hækka þá í staðinn enn frekar aldursmark barna sem 

mega fara án fylgdar forráðamanns. 

Sundstaðirnir á Norðurlandi vestra eru mjög misjafnir og fjölbreytileikinn er enn meiri á lands-

vísu. Mikill munur er á litlum sundstöðum, s.s. á Skagaströnd og Ketilási annars vegar og hins 

vegar á laugum sem hafa mörg ker, potta, eimböð og stórar rennibrautir líkt og á Blönduósi og 

Ólafsfirði. Stærri laugar landsins eru síðan orðnar meira í ætt við skemmtigarð með risarenni- 

og þrautabrautum. Fjölbreytileikinn kallar á ákveðinn sveigjaleikna og reynir á eftirlitið þar 

sem taka þarf afstöðu til þess hvort ýmis hönnun mannvirkja sé fullnægjandi út frá öryggis-

sjónarmiðum gesta, en Vinnueftirlitið hefur eftirlit með t.d. með rennibrautum í sundlaugum

Á sumrin kemur til starfa í sundlaugunum fjöldi af ungu fólki til afleysinga, en þá fer saman 

aukinn fjöldi gesta og sólríkt veður sem eyðir virkum klór sem notaður er til sótthreinsunar.

Það er því afar mikilvægt að fólk sem kemur til afleysingastarfa í sundlaugum fái góða 

leiðsögn og fræðslu um hollustuhætti, þar á meðal mikilvægi þess að skráning á þáttum, s.s. 

íblöndun klórs, sé framkvæmd og að sjá til þess að sundlaugargestir baði sig áður en gengið 

er til laugar. Reynsla síðustu ára á Norðurlandi vestra sýnir að ekki megi sofna á verðinum 

þegar komið er að sótthreinsun sundlaugarvatns en upp kom rökstuddur grunur um að of lítil 

klóríblöndun hefði valdið sýkingu í húð gesta. Fjölmargir sjúkdómar og kvillar geta smitast í 

sundlaugum ef misbrestur verður á sótthreinsun og þrifum í sundlaugum. 

Lokaorð 

Almennt bregðast forráðamenn fyrirtækja og stofnana á Norðurlandi vestra fljótt og vel við 

athugasemdum Heilbrigðiseftirlitsins. Mér er ljúft að þakka fyrir þær góðu móttökur sem heil-

brigðisfulltrúar fá í heimsóknum sínum og samstarf við sveitarstjórnir á Norðurlandi vestra. 

Maí 2011,

Sigurjón Þórðarson

framkvæmdastjóri

Sundlaugin á Hofsósi

